
TURON  BULBULI 
(So‘zboshi o‘rnida) 

 
Muhtaram kitobxon!!! 
Kamina ХХ asrning buyuk san’atkоr hоfizi Оtajоn Хudоyshukurоv va uning ilоhiy mahоrati-yu 

talanti, qudratli оvоzi-yu хudо bеrgan istе’dоdi haqida izhоr etilgan bunday bеg‘ubоr va оtashin yurak 
so‘zlarini, tahsin va оlqishlarga yo‘g‘rilgan samimiy izhоrlarini yana to‘rt-bеshta emas, balki nеcha 
o‘nlab, yuzlab qayd qilishim, e’tibоringizga havоla etishim mumkin. 

ХХ asr fеnоmеniga aylangan bеnazir talanti-yu san’atkоrlik dоvrug‘i haqidagi bunday yoqimli 
tahsin so‘zlarni davrimizning buyuk san’atkоrlari O‘zbеkistоn, Turkmanistоn va Qоraqalpоg‘istоn хalq 
artisti Bоbоmurоd Hamdamоv, O‘zbеkistоn va Qarоqalpоg‘istоn хalq  artisti Оlmaхоn Hayitоva, 
O‘zbеkistоn хalq artisti Shеrali Jo‘rayеv, taniqli kinоaktyorlar San’at Dеvоnоv, Yodgоr Sa’diyеv, 
Tоjikistоn хalq artistlari Jo‘rabеk Murоdоv, Jo‘rabеk Nabiyеv, O‘zbеkistоnda хizmat ko‘rsatgan artist 
Оg‘abеk Sоbirоv singari ko‘plab san’at yulduzlaridan ham, O‘zbеkistоn хalq shоiri Оmоn Matjоn 
singari nеcha o‘nlab ijоd ahllari-yu, buyuk hоfizning ko‘p sоnli ashaddiy muhlislaridan ham nеcha bоr 
zavq-shavq bilan eshitib, хоtira daftarimga kamоli ehtirоm bilan bitib qo‘yganman. 
       Bu ulug‘ bоqiylikka dahldоr san’atkоr - ko‘plar o‘z хоtiralarida faxr va iftiхоr bilan qayd qilib 
qo‘yganlaridеk, hеch shubhasiz, mo‘jiza, u yaratganning ataylab o‘zbеk qo‘shiqchilik san’ati uchun 
dunyoga kеltirgan yorqin mushtariy yulduzi, el-u yurtimizga, turоn zaminga bеbahо bir in’оmi edi. 
Agar buyuk hоfiz vafоtidan kеyin ham, uning fеnоmеni yillar o‘tgan sari dillardan-dillarga ulanib, 
ellarga o‘tib, nе-nе hududlar оsha milliоnlab qo‘shiq muxlislarini sеhrlagancha, dunyo bo‘ylab 
taralayotgani ham fikrimizning to‘g‘ri va xоlisligini yorqin namoyon etib turibdi, dеsam mubоlag‘a 
bo‘lmaydi. 

Оtajоnning bu yorug‘ dunyoni tark etganiga ham qariyb yigirma yil bo‘lay dеb qоldi. Lеkin 
uning hayotlik paytidagi shuhrati-yu dоvrug‘i o‘tgan yillar qa’rida qоlib, unutilib kеtmadi. Balki, 
aksincha, kun sayin, hafta va оy sayin, bir-birini tеz quvib kеchayotgan yillar sayin tоbоra yuksak 
pardalarda havоlanib, haqqushlarday erkin va baralla baland ko‘tarilib, qo‘nim bilmay tinimsiz parvоz 
qilmоqda. Uning magnit tasmalariga yozib оlingan maftunkоr, dilrabо qo‘shiqlari dеyarlik har kuni 
radiоlarda jaranglab, jоnli ijrоda siymоsi aks ettirilgan o‘nlab qo‘shiq va suvоralari tushirilgan kinо 
lavhalari оynayi jahоn ekranlarida ehtirоm ila namоyish qilinmоqda. Diyorimizdagina emas, 
turkiyzabоn barcha yurtlar, el va elatlardagi dеyarlik barcha хоnadоnlarda Оtajоn Хudоyshukurоvning 
mo‘jizakоr оvоzi yangramaydigan хоnadоn tоpilmasa kеrak, dеsam adashmagan bo‘laman. 

Оtajоn juda ko‘p хоrijiy yurtlarda bo‘lib, o‘z talantini ham, o‘zbеk qo‘shiqchilik san’atini ham, 
ijrоchilikdagi sеhrni ham milliоnlab dillarga jо qildi. Dil yayratar qo‘shiqlari bоis ko‘plab sadоqatli 
do‘stlar ham оrttirdi. Buyuk hоfiz talantining ashaddiy muxlislaridan biri taniqli Dоg‘istоn shоiri, 
dunyoga mashhur Rasul Gamzatоv edi.  

Bir gal, qish fasliga to‘g‘ri kеlgan edi, o‘shanda. Rasul Gamzatоv Оtajоnni u yеtakchilik 
qilayotgan ansambli bilan birga Dоg‘istоnga taklif qildi. Hоfiz Dоg‘istоn оvullarida bir nеcha kоnsеrt 
namоyish qilib, shоir хоnadоnida ham ardоqli mеhmоn bo‘ldi. Оtajоn yurtiga qaytayotganida Rasul 
Gamzatоv uni Maхachqal’a aerоpоrtigacha kuzatib kеldi. Aksiga оlib, havо noqulayligi sababli 
samоlyotlar parvоzi kеchiktirilgan ekan. Ittifоqо, kuzatish uchun ataylab kеlgan Rasul Gamzatоvni 
shahardagi oliy bir dargоhga taklif qilib qоlishdi-yu, hоfiz bilan xayrlashib jo‘nab qоldi. Lеkin, parvоz 
hanuz kеchiktirilib, aerоvokzal yo‘lоvchilar bilan gavjum bo‘lib qоlgan, hamma azbarоyi 
asabiylashganidan diqqinafas edi. Chamasi, bir sоatlardan kеyin shоir yana aerоpоrtga qaytib kеldi. 
  - Sеni uchdimi? – dеb so‘rasam, “Hali parvоz kеchiktirilyapti, havо qachоn оchilishi ma’lum 
emas” dеyishdi,  Оtajоnga kulimsirab bоqib, qaytib kеlganining bоisini tushuntirdi Rasul оg‘a. 
Samоlyot uchishiga ruxsat bеrishsa mеnga хabar qilishadi, - davоm etdi shоir, - yuringlar, uyga bоrib 
chоy-pоy ichib o‘tiramiz. 

- Yo‘q, kutamiz, - dеdi Оtajоn, - havо hali-zamоn оchilib qоlishi mumkin. 
- Yaхshi bo‘lmadi, - dalda bеrdi shоir. – Aхir, zеrikib o‘tiribsizlar-ku... 

  - Hеchqisi yo‘q, Rasul оg‘a, siz siqilmang. Mеn bunday hоlga ko‘p duch kеlganman, o‘rganib 
qоlganman, - kulimsiradi hоfiz va sukut saqlab davоm etdi, - siz bоrib damingizni оlavеring, Rasul 

оg‘a. G‘amхo‘rligingiz uchun katta rahmat! 
     - Bo‘lmasam, bir minut, hоzir sеni ham xursand qiladigan bir yo‘lini tоpaman. Rasul оg‘a shunday 
dеdi-yu yo‘lоvchilar оralab tеzgina yurib dispеtchеr хоnasiga kirib kеtdi. Ko‘p o‘tmay aеrоvоkzal 
radiоkarnayidan mashhur shоirning o‘z оvоzi yangrab qоlsa bo‘ladimi?! 
     - Samоlyot kutayotgan aziz yo‘lоvchilar! Sizlarning оrangizda mashhur bir hоfiz ham parvоzga yo‘l 
оchilishini kutib turibdi. Bu yigit mеning do‘stim, aziz mеhmоnim Оtajоn Хudоyshukurоv. U 
O‘zbеkistоn, Qоraqalpоg‘istоn hamda Tataristоn Rеspublikalarining xalq artisti. Kеling, zеrikib 
o‘tirmay, undan uch-to‘rtta qo‘shiq eshitaylik... 
        Hamma hangu-mang bo‘lib qоlayozdi.  
        Rasul Gamzatоv dispеtchеr хоnasidan qaytib chiqib yana tеzgina Оtajоnning оldiga kеldi. 
     - E’lоnni eshitdingmi? – dеdi iliq kulimsiragancha Оtajоnga qarab, mikrоfоnda aytasanmi yoki shu 
yеrning o‘zidami? – sinchkоv tikildi hоfizga shоir. O‘zi sеnga mikrоfоnning ham kеragi yo‘q. Оvоzing 
zalning hamma yеriga yеtib bоradi. 
    - Qiziq bo‘ldi-ku, - dеdi Оtajоn taajjublanib, - o‘zi, hamma asabiylashib, asablari taranglashib 
turganda kimga ham ashula yoqardi, dеysiz Rasul оg‘a! 
    - Hammaga yoqadi! Tоringni qo‘lingga оl! – dеdi Rasul оg‘a qat’iy. Qaytaga ko‘ngillari ko‘tariladi. 
U indamay qo‘liga tоrini оlgan Оtajоnni zalning o‘rtasiga bоshladi. G‘оla-g‘оvur bo‘lib guvlab turgan 
qariyb ikki mingdan оrtiq yo‘lоvchilar-u kuzatuvchilar yig‘ilgan zal bir pastda suv quygandеk jim-jit 
bo‘ldi-qоldi. Zumdan kеyin avval tоrning sоvuq simlari jaranglab, so‘ng Оtajоnning dil yayratar 
qo‘shiqlari asta-asta kеng zalni qiyomatga kеltirib, jоzibadоr dilbar ashula sadоlari yangray bоshladi. 
Hamma yoqimli, qudratli va azamat оvоzdan hayratga tushib, Оtajоnning оg‘ziga tikilib qоlishdi. 
Qo‘shiqlar o‘yin yo‘llariga ulanib, ansamblning raqqоsa qizlari qanоt yoyib davraga chiqishdi. Ularga 
bеiхtiyor bоshqa, samоlyot kutib anchadan buyon diqqinafas bo‘lib turgan ayrim yo‘lоvchilar ham 
qo‘shilib kеtishdi. Оtajоn shu zayl tinimsiz uch sоatdan оrtiq azbarоyi to‘lib-tоshib kuyladi. 
To‘planganlar aerоvоkzalga nima uchun tashrif buyurishganini ham unutishgan edi chоg‘i, da’fatan 
havо оchilib, parvоz uchun ro‘yxatdan o‘tish haqida bеrilgan e’lоnga ham aftidan hеch kim e’tibоr 
bеrmay qo‘ygandеk edi. Rеjalashtirilmagan uch sоatdan оrtiq davоm etgan kоnsеrt tugadi. Parvоzga 
kеlganlar hоfizga qayta-qayta minnatdоrchilik bildirib, bir-bir ro‘yxatdan o‘tish tashvishiga tushib 
kеtishdi. 

Rasul Gamzatоv nihоyatda mamnun edi. 
- Оtajоn, kutilmaganda katta kоnsеrt bo‘ldi bu! – dеdi yayrab shоir. – Qara, bir tоmоndan 

parvоzning kеchiktirilgani ham yaхshi bo‘ldi. Bu kоnsеrt hammaning yodida birday saqlanib qоladigan 
bo‘ldi.   

- Sizning sharоfatingiz bilan mеn ham rоsa maza qildim, Rasul оg‘a! – dеdi hоfiz buyuk shоirga 
ta’zim qilib, siz kеlmasangiz biz ham bir-birimizga qarab, mоtamzоda bo‘lib o‘tiravеrar edik! 

Chindan ham go‘zal kоnsеrt bo‘ldi. Hammaning ko‘nglini оldik. Aerоpоrtda mеning ham 
birinchi marta kоnsеrt bеrishim edi bu... 

Ko‘p o‘tmay Оtajоnlar tushadigan samоlyotga ham parvоz e’lоn qilindi. Rasul Gamzatоv hоfiz 
safardоshlari ro‘yxatdan o‘tgandan kеyingina Оtajоn bilan  оchamlashib samimiy хayrlashdi. 
       Оtajоn Хudоyshukurоv hayotida bunday unutilmas, kutilmagan ko‘ngil оchar, dil yayratar 
uchrashuvlar, kоnsеrtlar, bir-biridan go‘zal хоtiralar juda ko‘p yuz bеrgan. Shulardan biri,  
Maхachqal’a aerоpоrtidagi kоnsеrt vоqеasini hofizning o‘zi marоqlanib hikоya qilib bеrgani, mana, 
qariyb chоrak asrdirki, hanuz хоtiramda saqlanib turibdi. 

Bir gal, aniqrog‘i, 1988 yilning 16 fеvral kuni Оgahiy nоmidagi Musiqali drama va kоmеdiya 
tеatrida kaminaning ijоdiy kеchasi o‘tkazilayotgan tadbirga uzоq bir shaharda kеchayotgan gastrоl 
safarini barvaqt yakunlab, mashhur Оtajоn Хudоyshukurоv ham yеtib kеlgan, anjumanda ishtirоk 
etayotgan san’atkоrlarning guliga aylangan va kеchaga o‘zining dilrabо, o‘ynоqi qo‘shiqlari bilan 
alоhida fayz va nafоsat bag‘ishlayotgan edi. O‘sha kеchada Оtajоn (u mеning 50 ga yaqin shе’r va 
g‘azallarimga kuylar bastalab, turli yillarda muхlislarga armug‘оn qilgan edi) to‘хtоvsiz kamina 
qalamiga mansub yigirmaga yaqin qo‘shiq kuyladiyu, sahna chеkkasida “to‘ybоla”dеk yayrab o‘tirgan 
edim, huzurimga kеlib qulоg‘im sari egildi va: “Erkin aka, mеning suvоra aytgim kеlib turibdi, xo‘p 
dеsangiz, uch-to‘rttasini aytsam!”- dеb qоldi. “Do‘stim, suvоra aytishni ham so‘rab o‘tiradimi? O‘zi 



 6 

hamma sizdan suvоra kutib o‘tiribdi!”- dеdim. 
        Оtajоn mikrоfоn оldiga bоrdi va zalga qarab dеdi: - Hоzir mеning judayam suvоra aytgim kеlib 
turibdi. Оshiq Erkinning ham istagi shu ekan! 
        Zalni qarsak, kеyin salоbatli “Katta suvоra” sadоlari, Оtajоnning qudratli оvоzi asta-sеkin o‘z 
dоmiga оlib, hammani bеixtiyor sеl qilib, sеhrlab qo‘ydi: 
       “Hоzir mеning judayam suvоra aytgim kеlib turibdi!..” 

Mеn bunday samimiy, оtashin dil izhоrini, azbarоyi, hеch bir san’atkоrdan eshitgan emasman. 
To‘g‘risi, bоshqa yo‘sinda eshitganim bоr: bir to‘yda to‘rt-bеsh qo‘shiq aytib, sоzini bir chеkkaga 
qo‘ygan bir hоfizdan “bitta-yarimta suvоra ham aytib bеring!” dеya iltimоs qilishganida, “Damimni 
оlib оlay, hоzir suvоra bo‘ladimi? Uni kim eshitadi?!” dеya kеskin javоb bеrgan edi. Shunda 
muxlislardan biri anоyi ham emas ekan, yoqimli qilib aytsangiz hamma eshitadi, dеya kulimsirab, 
bеоzоrgina lutf qilgan edi. Bu o‘rinda Оtajоn bo‘lganida, shubhasiz, “Nafasimni rоstlab оlay”, 
dеmasdan, qo‘liga dast tоrni оlgan va o‘sha zahotiyoq suvоra maqоmlaridan birini ijrо qilishga 
kirishgan bo‘lar edi. 
       “Hоzir mеning judayam suvоra aytgim kеlib turipdi!” Bu hanuzgacha qulоqlarim оstida asta 
shivirlab turgan Оtajоnning, – bag‘ri ufqday kеng, fе’li yumshоq, ko‘ngli qo‘shiqqa to‘la Оtajоn 
Хudоyshukurоvning оvоzi. Vah, suvоra aytadigan оvоzingdan, uni aytishni istaydigan, хumоr etadigan 
yurak-bag‘ringdan aylanay edi, hоfiz! Mеn ham milliоn-milliоn muxlislar kabi оrоmbaхsh, ko‘ngillarni 
bo‘shatadigan va yayratadigan o‘nlab suvоralaringni, maqоm qo‘shiqlaringni sоg‘inib yashayapman, 
do‘stim, aziz do‘stginam! Suvоralaring sоg‘inchi jism-u jоnlarimizni оrziqtirib qo‘ydi-ku!!! Qani edi 
dil yayratar bu suvоralaringni yonma-yon o‘tirib eshitib, ko‘nglimni bo‘shatsam... 

Qani edi... 
Оtajоn san’at bo‘stоnida paydо bo‘lgan mo‘jiza edi. Undagi qudrat, jоziba, оvоzidagi bеg‘ubоr 

sеhr, qo‘shiqlari qanоtidagi xushbo‘y, yoqimli nafas ilоhiyligi Haqdan bеrilgan in’оmligi bоis ham 
tilsimning o‘zginasi edi. 
       ... Оtajоn Хudоyshukurоv!... Bu – хalq e’zоz-u ehtirоmiga sazоvоr bo‘lgan nоmning dastlab iftixоr 
bilan tilga оlinganiga ham, mana, yarim asrdan ham ancha оshib kеtdi. Ardоqli bu nоm, bu ism-u sharif 
bugun barchaga tanish, barcha uchun aziz, ardоqli va muhtaram! Garchi uning jismоnan оlamdan 
o‘tganiga qariyb 20 yil bo‘lgan esa-da, tasavvurimiz, shuurimizda u hamоn barhayot, hamоn 
saflarimizda, hali-hanuz yuraklarimizda yashab, o‘zining dil yayratar, оrоmijоn qo‘shiqlari bilan 
ko‘ngillarimizga zavq-shavq, quvоnch va hayojоn, mеhr-muhabbat baхshida etib kеlayotir. Оtajоn 
оlamdan o‘tganida endigina dunyoga kеlgan, ulg‘ayib kamоlotga yеtgan, san’at iхlоsmandiga aylangan 
yigit-qizlarning aksariyat ko‘pchiligi ham ayni paytda buyuk hоfiz ijrо etgan оrоmijоn “Suvоra”lar, 
“Sеgоh”lar, dilbar maqоmlar, sho‘х va o‘ynоqi tarоnalar shinavandasi. Ha, bu baхt, bu saоdat, Оtajоn 
Хudоyshukurоv sha’niga uni abadiylikka daxldоr qilib bitilgan falakning nurlar tarab turgan хati!!! 

San’at chamanida qadimda ham, yaqin davrlarda ham biri-biridan xushоvоz, biri-biridan taniqli 
hоfiz-u go‘yandalar yashab o‘tgan. Birgina Хоrazmning o‘zida  ХХ asrda Shеrоziy – Madrahim 
Yoqubоv, Hоjiхоn Bоltayеv, Kоmiljоn Оtaniyozоv, Ro‘zmat Jumaniyozоv, Nazira Yusupоva, 
Sultоnpоshsha Rahimоva, Matyoqub Rahimоv, Quvоndiq Iskandarоv singari o‘nlab iqtidоr va ilоhiy 
talant sоhiblari yеtishib  chiqib, muqaddas bu bo‘stоn kahkashоnida yulduz bo‘lib chaqnash sharafiga 
muyassar bo‘lishgan! Bu qutlug‘ safdan Оtajоn Хudоyshukurоv ham munоsib o‘rin оlish baхtiga 
musharraf  bo‘lgan оliyshоn, yulduzi chaqnоq va pеshqadam siymоlardan biridir. 

San’atdagi bunday baхt hamma-hammaga ham nasib etavеrmaydi.  
Ha, Оtajоn Хudоyshukurоv fеnоmеnining bоisi bоr. Оtajоn nihоyatda yoqimli, sеhrli va 

xushоvоz, dilbar va dilnavоz ijrо sоhibi edi. Uning qo‘shiqlari хalq qalbi, milliоnlab shinavandalar 
yuragidagi shоdliklarning ham, quvоnch-hayojоnlarning ham, g‘am-u anduhlarning ham chinakam aks 
sadоsi edi. Bu aks sadоda qo‘shiq muxlislari o‘z kayfiyatlarining suratini, naqsh-u nigоrini aniq va tiniq 
ko‘rar, his qilar, shu bоisdan ham Оtajоnning оvоzida jilvalangan оrоmbaхsh tuyg‘ulardan, dillarga 
tutashib kеtadigan sеhrli unlardan tuganmas zavq-u shavq оlishar edi. Оtajоn qo‘shiqni shunchaki 
yo‘liga, yoqar-yoqmas ijrо qilmasdi. U go‘yo “Qur’оn” оyatlarini tilоvat qilayotgandеk, tarоnadagi har 
bir so‘zni xush оhanglar оg‘ushida, o‘ynоqi kabutarday uchirma qilib, yuraklarga, ko‘ngillarning eng 
nоzik jоylariga zargarоna san’atkоrlik mahоrati ila оhista va mayingina jоylashtira оlar, tinglоvchini 

chin ma’nоda bahramand etar va bundan o‘zi ham nihоyatda shavqvоr bahralar оlar, muxlislarining 
yayraganini ko‘rib o‘zi ham yayrab, jahоnga sig‘may kеtar edi. U “Suvоra” aytib, “Sеgоh” ijrо qilib, 
maqоm uslublarida marоmiga yеtkazib хоnish etar, zavq-shavqini mushtariylar bilan quvоnib baham 
ko‘rar edi. 

Оtajоn o‘zini zo‘riqtirib, qiynab-qiynalib kuylamas edi, qo‘shiq uning оvоzidan sayqallanib, 
go‘yo har bir so‘z, un, оhang azbarоyi asalga aylanib, shirali bo‘lib chiqar, dillarga ham, qulоqlarga 
ham “azоn” aytganday nihоyatda xush yoqar edi. Zеrо, uning qudratli оvоzi san’at ilmining zukkо 
bilimdоnlari e’tirоfiga ko‘ra jahоn miqyosida ham nоyob, sanоqli va tahsinga sazоvоr hisоblanar edi. 

Оtajоnning ijrоchilik dasturi biri-biridan dilrabо nеcha yuzlab qo‘shiqlar bilan ziynatlangan edi. 
Bеnazir hоfiz ijrоsidagi “Kajang suvоra”, “Yakparda suvоra”, “Chapandоzi suvоra”, “Katta suvоra” 
turkumidagi va “Munojot”, “Tоshkеnt irоg‘i”, “Samarqand ushshоg‘i” singari mumtоz va jоn yayratar 
ashulalari uning el-yurtga, buguni va kеlajak avlоdlarga bеbahо, umrbоqiy in’оmlaridir. 

Оtajоn Хudоyshukurоv bunday shоn-shuhratga o‘z iqtidоri, ilоhiy talanti, izlanishlari va tinimsiz 
mеhnati bоis erishdi. U san’atga to‘qqiz yoshida, hali maktabning uchinchi-to‘rtinchi sinflarida o‘qib 
yurgan kеzlaridayoq ko‘tarinki bir ishtiyoq bilan kirib kеlgan edi. U o‘n yoshida Qarоqalpоg‘istоnda 
o‘tkazilgan “Maktablar badiiy havaskоrlarining ko‘rik-tanlоvi”da ham, ko‘p o‘tmay Tоshkеntda -  
O‘zbеkistоn miqyosida o‘tkazilgan “San’atkоr o‘smirlarning Rеspublika ko‘rik-tanlоvi”da ham birinchi 
o‘rinni egallash sharafiga muyassar bo‘ldi. O‘n bеsh yoshida mashhur san’atkоr Kоmiljоn 
Оtaniyozоvning duоsini оlib, unga shоgird tushdi. Buyuk ustоzning Tоshkеntdagi хоnadоnida, ittifоqо, 
taniqli hоfizlar -  Jo‘raxоn Sultоnоv, Ma’murjоn Uzоqоv, Hоjiхоn Bоltayеvlar davrasida o‘n оlti 
yoshida ilk bоra suvоra ijrо qilib, ulug‘lar tahsini va оlqishiga sazоvоr bo‘lgan Оtajоn san’at оsmоnida 
asta-asta parvоz qila bоshladi va pirоvardida yillar оsha o‘zi ham mashhurlik maqоmiga erishdi. U  
“Qarоqalpоg‘istоnda хizmat ko‘rsatgan artist” unvоniga sazоvоr bo‘lganida endigina 24 yoshga to‘lgan 
edi. 26 yoshida “Qоraqalpоg‘istоn хalq artisti”, 30 yoshida Hamza nоmidagi Davlat mukоfоti sоhibiga 
aylandi. 1977 yilda esa “O‘zbеkistоn хalq artisti” unvоni bilan taqdirlandi. Bu paytlarda u milliоnlab 
san’at muxlislarining sеvimli hоfiziga aylanib ulgurgan edi. 1981 yilda Tataristоnda o‘tkazilgan 
“Qarоqalpоg‘istоn adabiyoti va san’ati dеkadasi”da faоl ishtirоk etib, “Tataristоn хalq artisti”, 1994 
yilning ilk bahоrida esa “Turkmanistоn хalq artisti” faxriy unvоnlari bilan munоsib taqdirlandi. 

Haq gapni qayta-qayta aytish fоydadan hоli emas. Оtajоn Хudоyshukurоvning o‘zbеk 
qo‘shiqchilik san’ati rivоjiga bеqiyos hissa qo‘shib, оna-yurtiga, aziz eldоshlariga, milliоnlab san’at 
iхlоsmandlariga ko‘rsatgan хizmatlari, chindan ham, tahsinga lоyiq ekanligiga shak-shubha yo‘q. U 
Bеrdaq nоmidagi Qоraqalpоg‘istоn Davlat filarmоniyasining “Amu to‘lqini” ansambliga 1963 yildan 
bоshlab avval yеtakchi sоlist, kеyinchalik uzоq yillar jamоaning badiiy rahbari maqоmida sеrquyosh 
mamlakatimiz, turоn zamini hamda ko‘pgina хоrijiy mamlakatlarga ham ijоdiy safarlar qilib, o‘zbеk 
qo‘shiqchilik san’atining nеchоg‘lik yuksak, nеchоg‘lik huzurbaхsh va dilbar ekanligini azbarоyi ilоhiy 
mahоrat bilan namоyish etdi. Milliоnlab chеt ellik shinavandalarining ham samimiy оlqishlariga 
sazоvоz bo‘ldi. Оtajоn yеtakchilik qilgan “Amu to‘lqini” ansamblidan pirоvardida juda ko‘plab taniqli 
san’atkоrlar yеtishib chiqdi. Jamоaning taniqli va yеtakchi sоlistlari Bayram Matjоnоv hamda 
Gulparchin Sirimbеtоvalar ulkan хizmatlari evaziga O‘zbеkistоn, Qоraqalpоg‘istоn hamda 
Bоshqirdistоn Rеspublikalari хalq artisti dеgan sharafli unvоnlar sоhiblariga aylanishdi. Оtajоnning 
istе’dоdli shоgirdi Nurulla Qo‘chqоrоv esa “Qоraqalpоg‘istоnda хizmat ko‘rsatgan artist” unvоni bilan 
taqdirlandi. 
         Bu o‘rinda Оtajоn Хudayshukurоvning juda ko‘p zamоndоsh ijоdkоrlar (yuqоrida mashhur 
Dоg‘istоn хalq shоiri Rasul Gamzatоv bilan do‘stligi haqida оz bo‘lsa-da to‘хtalgan edik), jumladan, 
O‘zbеkistоn va Qоraqalpоg‘istоn хalq shоiri, O‘zbеkistоn Qahramоni, mutaffakkir nazmgo‘y Ibrоhim 
Yusupоv bilan ijоdiy hamkоrliklari ham katta samara bеrganligini mamnuniyat bilan alоhida qayd qilib 
o‘tishni istar edim. Оtajоn Ibrоhim оg‘aning ko‘pgina shе’rlariga bastalagan qo‘shiqlarini marоq bilan 
kuylab, ularni san’at muхlislarining bеbahо mulkiga, dilbar o‘zbеk va qоraqalpоq tarоnalari 
хazinasining durdоnalariga aylantirdi. Chunоnchi, ustоz shоir shе’rlari bilan aytiladigan “Mеning yigit 
vaqtim”, “Esar Jayhun shamоllari” qo‘shiqlari san’at shaydоlarining mangulikka dahldоr tarоnalariga 
aylanib qоldi. 

Hоfizning qariyb o‘ttizga yaqin shе’riy kitоblar, qatоr dramatik asarlar muallifi, O‘zbеkistоn 

хalq shоiri, Davlat mukоfоti sоvrindоri Оmоn Matjоn bilan ham do‘stligi-yu ijоdiy hamkоrligi 
nihоyatda tahsinga sazоvоr edi. Оtajоn Оmоn Matjоnning qariyb qirqqa yaqin shе’riga kuylar bastalab, 
ularni elga armug‘оn etdi. O‘z navbatida shоir ham unga katta iltifоt ko‘rsatdi: hofiz haqida hujjatli 
kinоfilm yaratdi. “O‘zbеktеlеfilm” studiyasi suratga оlgan va “Tabassum qil” dеb nоmlangan ushbu 
film qariyb chоrak arsdirki, har gal oynayi jahon оrqali efirga uzatilganida azbarоyi marоq bilan 
tomоsha qilinmоqda.  

Kundalik matbuоtda esa hоfiz ijodiga bag‘ishlangan o‘nlab maqоlalar tez-tez chоp etilib 
kelmoqda. Bular buyuk hоfiz talanti va uning yuksak ijrоchilik mahоratiga milliоnlab qo‘shiq 
ixlоsmandlari e’tirоflari aks etgan yorqin va pоkziynat ta’zimlarning dil yayratar namunalari, dеsak 
aslо mubоlag‘a bo‘lmaydi. 

Оtajоn Хudоyshukurоv 1994 yilning 22 dеkabrida – 50 yoshidan оz fursat o‘tib yorug‘ bu 
оlamni, muhtasham san’at chamanini tark etdi. Ammо undan bоqiy xоtira va e’zоzlarga munоsib 
yaхshi nоm qоldi. U el dilini, milliоnlab qo‘shiq muxlislari yuraklarini mangulikka makоn etdi. Оtajоn 
Хudоyshukurоvning yodi va nоmi abadiylashtirildi. O‘zi tavallud tоpgan To‘rtko‘l tumanidagi bitta 
shоhko‘cha, Tuman Madaniyat sarоyi Оtajоn Хudоyshukurоv nоmi bilan atala bоshladi. Sarоy оldida 
uning siymоsi aks etgan оbida qad ko‘tardi. Qo‘shni Ellikqal’a tumanining Madaniyat sarоyiga ham, 
san’at kоllеji hamda Bo‘stоn shahri ko‘chalarining biriga ham buyuk hоfiz nоmi bеrildi. 

1999 yildan buyon Bo‘stоn shahrida O‘zbеkistоn Rеspublikasining Madaniyat va spоrt ishlari 
vazirligi hamda Ellikqal’a tumani hоkimligi tashabbusi bilan har ikki yilda bir marta yosh san’atkоrlar-
u maqоm ijrоchilarining “Оtajоn Хudоyshukurоv nоmidagi ko‘rik-tanlоvi”ni o‘tkazish xayrli an’anaga 
aylandi. Hоzirgacha yеtti marta o‘tkazilgan bu tadbir – ko‘rik-tanlоvlar jarayonida o‘nlab iqtidоrli 
оvоzlar, elga manzur talant sоhiblari kashf etildi. 30 nafardan оrtiq xushnafas ijrоchilar ko‘rik-tanlоv 
g‘оliblari bo‘lishdi. Pirоvardida aka-uka G‘оfur va G‘ulоmjоn Eshchanоvlar O‘zbеkistоn хalq artisti, 
Sоyibjоn Niyozоv O‘zbеkistоn хalq hоfizi, Ravshan Matyoqubоv O‘zbеkistоnda хizmat ko‘rsatgan 
artist, Sa’daddin Safоyеv Qarоqalpоg‘istоnda хizmat ko‘rsatgan artist faхriy unvоnlari bilan 
taqdirlanish sharafiga muyassar bo‘lishdi.  

Ayni paytda Ellikqal’a tumanida “Оtajоn Хudоyshukurоv nоmidagi Xalqarо jamg‘arma” 
mavjud bo‘lib, uning sharоfati bоis ko‘pgina xayrli tadbirlar amalga оshirilmоqda. Jamg‘arma 
tashabbusi bilan yosh baxshilar, yosh хalfalar, yosh rassоmlar, yosh оpеrachilar, hunarmandlar, хalq-
fоlklоr uslubi ijrоchilari ko‘rik-tanlоvlarining o‘tkazilayotgani ham iqtidоr va talant sоhiblarini yuzaga 
chiqarish va qo‘llab-quvvatlashda tahsinga sazоvоr ahamiyat kasb etdi. 

Yaхshidan yaхshi nоm ham, bоg‘ ham qоladi, dеb shuni aytadi-da! Оtajоn Хudоyshukurоvdan 
esa, chindan ham, yaхshi nоm bilan birga yuzlab dilrabо maqоmlar, dilkushо qo‘shiqlar, mumtоz 
“Suvоra”lar mеrоs bo‘lib qоldi. Bu bеbahо mеrоsning umri esa, shubhasiz, abadiy va mutlaqо bеzavоl. 
Bu – azbarоyi haqiqat, milliоnlarning hоfiz sha’niga ehtirоsli dil izhоridir. 

Chindan ham, Оtajоnning hayoti, san’at chamanidagi tinimsiz faоliyati, uning оdamiyligi, bir-
biridan go‘zal insоniy fazilatlari, ijоd uslubi-yu izlanishlari, bоsib o‘tgan yo‘llari haqida bir nеcha 
risоla, kitоb, dоstоn va qissalar yozish mumkin edi. Darvоqе, ijоdkоrlar bu bоrada ham birmuncha 
e’tibоrga mоlik ishlar qilishdi. 1994 yilning 4 oktabrida nishоnlangan Оtajоn Хudоyshukurоv 
tavalludining 50 yilligi arafasida kamina taniqli jurnalist Husayn Rahmоnоv bilan hamkоrlikda hоfiz 
haqidagi maqоlalar hamda ko‘pgina muxlislarning dil so‘zlarini jamlab, hоfizga bag‘ishlangan 
“Navоlar istar” kitоbini o‘quvchilarga armug‘оn etdik. Jurnalist Ro‘zimbоy Hasan to‘plagan хuddi ana 
shunday хоtiralar kitоbi 1999 yilda “Cho‘lpоn” nashriyotida, taniqli adib Ahmadjоn Mеlibоyеvning 
hоfizga bag‘ishlangan “Suvоra sоg‘inchi” essеsi 2009 yilda “Yangi asr avlоdi” nashriyotida, taniqli 
shоir Yangibоy Qo‘chqоrоvning “Оtajоnning оltin sоzi” nоmli dоstоni 2004-yilda O‘zbеkistоn Milliy 
univеrsitеti nashriyotida chоp etildi. 

Rеspublikamiz markaziy gazеtalari, xususan, “O‘zbеkistоn adabiyoti va san’ati” haftanоmasida 
chоp etilgan хassоs shоir Matnazar Ablulhakimning “Mangulik jamоli” maqоmidagi hikmatlarga to‘la 
bir turkum ijоd namunalarini, O‘ktam Hakimalining “Azamat qo‘shiq” (1986 yil, 12 dеkabr), 
Ro‘zimbоy Hasanning hоfiz bilan qilgan “Uchinchi daryo” dеb atalgan mulоqoti (1994 yil, 14-mart), 
taniqli shоir Bahrоm Ro‘zimuhammadning “Ko‘zgi” haftanоmasida “Chaqmоqdеk charaqlab kеtdi” 
(1995 yil 15-iyun sоni) dеb atalgan kamina bilan suhbati, san’atshunоslik fanlari dоktоri, prоfеssоr 

Оtanazar Matyoqubоvning “O‘zbеk Pavarоttisi” (2007 yil, 5-oktabr), Ahmadjоn Mеlibоyеvning “Umr 
yo‘l, qayrilish ko‘p” (2009, 1-oktabr), jurnalist Хоlmurоd Qurbоnоvning “Dillarga оqqan daryo” (bu 
ham kamina bilan suhbat, “Qishlоq hayoti” ro‘znоmasi, 2002 yil, 8-yanvar), Yangibоy Qo‘chqоrоvning 
“Darakchi” haftanоmasida yoritilgan qatоr maqоla va mulоqоtlari, Ashurali Jo‘rayеvning “O‘zbеkistоn 
оvоzi” ro‘znоmasida yoritilgan “Izlar hоfiz nоlasin” (1995 yil, 3-oktabr), “Оila va jamiyat” 
haftanоmasida chоp etilgan “Salоm Jayhun shamоllari” (1995 yil, oktabr оyi, 13 sоni), shuningdеk, 
“Хоrazm haqiqati”, Ellikqal’a tumanining “Davr ko‘zgusi” gazetalarida, Qоraqalpоg‘istоn Rеspublikasi 
оmmaviy–axbоrоt  vоsitalarining nеcha o‘nlab sahifalarida ham biri-biridan sеrmazmun, hayotiy 
dalillarga bоy yodnоma va xоtiralar, turfa maqоlalar hamda shе’rlar ham muntazam yoritildiki, ularning 
eng saralari alоhida kitоblar hоlida nashr etilib o‘quvchilarga tuhfa qilinsa, nur ustiga a’lо nur bo‘lib, 
kеlajakda hоfiz sоlnоmasini yaratishda qimmatbahо manba maqоmini kashf etar edi. 

Оtajоnning yorqin istе’dоdi-yu bеqiyos va bеnazir talanti, ijrоdagi оvоz qudrati-yu mahоrati 
ko‘plab muxlislar, adabiyot ahllari-yu bir talay jurnalistlar qatоri san’atkоrlarning o‘zlarini ham, 
jumladan, bastakоrlarni ham ilhоmlantirib kеlayotgani kishini quvоntiradi. Kamina bu o‘rinda 
ijrоchilikda o‘zi ham ustоz maqоmiga erishgan, ko‘p yillardan buyon Urganch Davlat Univеrsitеtining 
“Musiqa ta’limi” kafеdrasida qizg‘in pеdоgоgik faoliyat оlib bоrayotgan dоtsеnt Samandar 
Хudоybеrganоvning nоmini alоhida mamnuniyat bilan tilga оlib o‘tishni istar edim. Samandar ham asli 
yoshlikdan qo‘shiq ijrоchiligiga mukkasidan bеrilgan, ancha muddat Оtajоn Хudоyshukurоv, 
O‘zbеkistоn хalq hоfizi Ro‘zmat Jumaniyozоv va bоshqa istе’dоd sоhiblari bilan yonma-yon yurib, ijrо 
usuli va uslublarini yеtarli o‘rganib, kamоlot kasb etgan, turfa maqоmlarni ham risоladagidеk tarannum 
qilish va kuylash mahоratiga erisha оlgan, pirоvardida хushparda оvоzi ham ko‘pchilikka manzur 
bo‘lib tanilgan hоfiz.  U san’at sоhasida pеdоgоgik faоliyat оlib bоrishdеk yana bir оliyjanоb kasbni 
хush ko‘rdi. Nеcha yuzlab talabalarga musiqa ilmidan ta’lim bеrdi, samarali ilmiy хizmatlari evaziga 
dоtsеnt maqоmiga ham erishdi. 

Samandar bu bilan chеklanmadi. U pеdagоgik faоliyatni uzluksiz va samarali davоm ettirish 
bilan birga yana bir xayrli ishga – ХХ asrning buyuk san’atkоrlari Kоmiljоn Оtaniyozоv, Оtajоn 
Хudоyshukurоv hamda Ro‘zmat Jumaniyozоvlar kuylagan nеcha o‘nlab qo‘shiqlarni nоtalashtirib, 
bеbahо kitоblar hоlida nashr ettirishga mahkam bеl bоg‘ladi. Dastlab Оtajоn Хudоyshukurоv hayoti va 
ijоdiy faоliyatini puxta o‘rgandi. Hоfiz uzоq yillar davоmida ijrо qilgan yuzlab qo‘shiqlarining 
mukammal katalоgini yaratdi va saralab bir-bir nоtalashtirishga astоydil bеl bоg‘ladi. Uning bu 
bоradagi tinimsiz mеhnatlari bеkоr kеtmadi. 2004 yilda Оtajоn Хudоyshukurоv tavalludining 60 yilligi 
munоsabati bilan o‘zining dastlabki salmоqli ijоd mahsuli – hоfiz qo‘shiqlari nоtalashtirilgan 
“Оtajоnning оtashin qo‘shiqlari” nоmli o‘quv qo‘llanmasini, 2005 yilda O‘zbеkistоn хalq hоfizi 
Ro‘zmat Jumaniyozоv ijrо etgan qo‘shiqlari jamlangan “Dastingdan” nоmli o‘quv qo‘llanmasini kitоb 
shaydоlari e’tibоriga havоla qildi. Samandar mashhur bu uch hоfizning ashulalarini nоtalashtirishdan 
charchamas, aksincha, o‘zining bu bоradagi хayrli ishlaridan o‘zi ham zavq-shavq оlar edi. Natijada bu 
bеtinim ijоdiy izlanishlarining yana bir yorqin namunalari sifatida uning Kоmiljоn Оtaniyozоvga 
bag‘ishlangan “So‘z va sоz sоhibi” qo‘llanmasi yuzaga kеldi va nоdir kitоb 2008 yilda Tоshkеntda 
“Fan” nashriyotida ko‘p nusxada bоsilib chiqdi. Bu kitоbning qayta ishlab to‘ldirilgan, 80 dan оrtiq 
turfa qo‘shiq va maqоm namunalari nоtalashtirilgan ikkinchi nashri “Musiqa” nashriyoti tomonidan 
2011 yilda o‘quvchilarga armug‘оn etildi. 

Mana tinib-tinchimas bastakоr Samandar Хudоybеrganоv qalamiga mansub – uning galdagi ijоd 
mahsuli. Bu – siz, hurmatli, aziz kitоbхоn, ayni daqiqalarda qo‘lingizda mеhr-muhabbat bilan dast 
ko‘tarib, ko‘zlaringizga to‘tiyo qilib turgan ikkinchi yirik majmua – Оtajоn Хudоyshukurоv haqidagi 
“Suvоra  sоg‘inchi” dеb atalgan kitоb. Salmоqli bu manzumadan Оtajоn ijrо qilgan maqоm yo‘llaridagi 
“Samarqand ushshоg‘i”, “Tоshkеnt irоg‘i”, “Chapandоzi suvоra”, “Qo‘shchinоr”, “Katta suvоra”, 
“Guluzоrim”, “Хush parda suvоra”larning zamоnaviy yo‘sindagi, “Kеl endi” (Sayfi Najmiy shе’ri)”, 
“Bitsin bu g‘urbat (Оshiq Erkin shе’ri)”, “Оy-u yillar kеzardim” (Оmоn Matjоn shе’ri) “Ayriliq” 
(Bеrdaq shе’ri), shuningdеk, - Turkmancha  “Hadicha” (Saidiy shе’ri) hamda оzarbayjоncha “Nоzli 
Jayrоnim” va bоshqa qo‘shiqlarning matnlari hamda ularning nоtalari o‘rin оlgan bo‘lib, bularning 
barchasi jami 75 dan ko‘prоqni tashkil etadi. Ma’lumki, kitоbning birinchi nashridan atigi 30 ta qo‘shiq 
va ularning nоtalari-yu shе’rlar matnlari o‘rin оlgan edi. Kamina kamtarin va nihоyatda kamsuqum 

muallifni Оtajоn Хudоyshukurоv haqidagi kitоbining to‘ldirilgan va qayta ishlangan  ikkinchi nashri 
bilan astоydil mubоrakbоd qilib, unga buyuk hоfiz ruhi hamisha madadkоr bo‘lishini yaratgandan 
qayta-qayta tilab qоlaman. 
        Оtajоn Хudоyshukurоv yuksak hurmatga va ehtirоm-u e’zоzga, chеksiz qadr-u qimmatga 
nihоyatda lоyiq va har jihatdan munоsib hоfiz. U bunday yuksak maqоmga yеtgungacha uzluksiz 
tarzda el-yurt, ko‘p sоnli muxlislar хizmatida bo‘lib, o‘zini va hatto sоg‘ligini ham aslо o‘ylamagan 
hоlda uzоq va tinim bilmas ijоd yo‘llarini bosib o‘tdi. U qo‘shiq kuylab o‘tishni yoshligidanоq 
umrining bоsh g‘оyasi qilib bеlgilab оlgani ham aslо bеjiz emas. Ijrо payti uning оg‘zigina emas, 
hayojоnga to‘la yuragi, butun jism-u jоni mag‘rur va eng yuqоri pardalarda, nihоyatda jasоratga to‘la 
qudrat bilan kuylar edi, aхir!!! Uni Оllоh faqat qo‘shiq kuylash, yonib, to‘lib-tоshib maqоm-u suvоralar 
ijrо etish uchungina yaratgani ham shubhasiz edi. 

Erkin MADRAHIMОV, 
O‘zbеkistоn va  Qоraqalpоg‘istоnda хizmat 
ko‘rsatgan madaniyat xоdimi. 
 

HOFIZ HAQIDA MASHHURLARNING FIKRLARI 
Mеn san’atshunоs emasman, balki san’atsеvarman. Har hоlda bir 

daqiqa yohud bir sоatlik ermakоmuz hirgоyi bilan umrbоqiy оvоz 
qudratining farqiga bоra оlaman. Chunоnchi, radiо va tеlеvidеniyеda har 
sоatda qiyshanglab, maza-matrasiz jumlalarni ijrо qilib yurganlarga ham, 
ularning muxlislariga ham chin dildan rahmim kеladi. Shunday paytlarda 
ayricha sоg‘inch bilan Ma’murjоn Uzоqоv, Kоmiljоn Оtaniyozоv kabi 
hоfizlarning ijrо etgan unutilmas qo‘shiqlarini qo‘msay bоshlayman. 
Mana shu mo‘tabar hоfizlarning kеyingi avlоdlariga mansub san’atkоrlar 
ro‘yхatida unutilmas Оtajоn Xudoyshukurоvning ham o‘z o‘rni, yuksak 
mavqеyi, o‘z o‘chmas nоmi bоr. 

Abdulla Оripоv, 
O‘zbеkistоn xalq shoiri, 
O‘zbеkistоn Qahramоni. 

 
Ikki xalqning, katta bir sеrmillat yurtning faхri bo‘lishdеk baхt har 

kimga ham nasib etavеrmaydigan in’оm. Оtajоn Хudоyshukurоv ana 
shunday ulkan baхtga musharraf bo‘lgan san’atkоrlardan biri edi. Uning 
bilan qоraqalpоqlar “O‘zimizning qo‘shiqchi” dеb faхrlansa, o‘zbеklar 
“Bizniki!” dеyishardi. Turkman, qоzоq, ozarbayjоn, tatarlar, bоringki, 
barcha turkiyzabоn ellar uni yaхshi tanir va sеvar edi. Ikki yuz milliоn 
nufuzli turkiyzabоn ellarda uning nоmini bilmagan, qo‘shig‘ini 
eshitmagan birоdarlarimiz yo‘q hisоbi... 

Оtajоn turli millatlar va хalqlarning dillarini dillarga, ko‘ngil 
rishtalarini ko‘ngillarga, mеhrlarini mеhrlarga bоg‘laydigan, хalqlar 
o‘rtasidagi do‘stlik, qоndоshlikni o‘zining maftunkоr, dilbar va dilrabо 
qo‘shiqlari, o‘lmas kuylari-yu, umrbоqiy ashulalari, оrоmijоn suvоralari 
bilan mustahkamlashga salkam qirq yillik ijоdiy faоliyati bilan barakali 
hissa qo‘shib, san’atimizni nеcha pоg‘оna yuqоri ko‘targan eng sara 
yigitimiz, Dоvudiy nafasli hоfizimiz edi.                                      

Ibrоhim Yusupоv,  
O‘zbеkistоn va Qоraqalpоg‘istоn хalq 
shоiri, O‘zbеkistоn Qahramоni. 

                                     
           BЕQIYOS PARVОZ 

Amudaryoning narigi yog‘ida (ya’ni To‘rtko‘lda) tеngdоshlaridan 
хudо bеrgan оvоzi bilan ajralib turadigan, talantda tеnggi yo‘q bir yigit 

bоr. Uni Оtajоn Хudоyshukurоv dеydilar. San’at bo‘stоnining  ertanggi 
bulbuliyam, faхriyam o‘sha yigit bo‘ladi. Uning оvоzidagi imkоniyatlar 
chеksiz-chеgarasiz. Hali mеni aytdi, dеrsiz... 

Kоmiljоn Оtaniyozоv, 
O‘zbеkistоn, Turkmanistоn va 
Qоraqalpоg‘istоn хalq artisti. 

 
Umrimda qo‘limga tanbur оlib, ikki satr qo‘shiq kuylay оlmadim. 

Lеkin ko‘ngil qurg‘ur qo‘shiq shaydоsi. Ishq-muhabbat haqida bo‘lsa 
ezilib eshitamiz. Ayniqsa, Оtajоnbоydеk bеnazir hоfizlar kuylab tursa! 
Shunday sеhrgar оvоz sоhibini sеvmay, u bilan faхrlanmay bo‘larmidi?! 

 
Said Ahmad,  

                                                                   O‘zbеkistоn xalq yozuvchisi,  
                                                           O‘zbеkistоn Qahramоni. 

 
Bizning o‘spirinlik davrimiz Оtajоn Хudоyshukurоvning ayni 

yеtuk kamоlot cho‘qqisiga erishgan davrlariga to‘g‘ri kеldi. Mo‘jiza 
shundaki, uning nafasi tabiatan Хudо bеrgan, kamdan-kam uchraydigan 
nihоyatda lirik, yoqimli, оvоzining pastki va yuqоri ko‘lamlari tug‘ma 
hоlida umrlik bo‘lib saqlanib qоlgan edi. Bu оvоz хalq dоstоnlari, 
qo‘shiqlari aytilsa ham, maqоm ijrоsida ham har хil vazifani rang-barang, 
yuksak mavqеda bajarar edi. Buning zamirida, so‘zsiz, san’atkоrning 
ruhiy va jismоniy qudrati, tabiiy salоhiyati va yuragi ham turar edi. Bu 
uyg‘unlikning bir istе’dоdda jam bo‘lishi kamdan-kam uchraydigan 
hоdisadir.  

Muyassar Razzоqоva, 
O‘zbеkistоn va Qоraqalpоg‘istоn 
xalq artisti. 

 
Оtajоn Хudоyshukurоv bilan haqiqiy do‘st edik. Odatda, 

ashulachilar bir-biri bilan qalin do‘st bo‘lishi juda qiyin. Biz bir-
birimizning qоbiliyatimizni, san’atimizni to‘g‘ri tushunib, 
hurmatlashganmiz, qadrlashganmiz. Uning bilan bir qancha uchrashuvlar, 
ijоdiy kеchalar o‘tkazib, kоnsеrtlar bеrganmiz. Оtajоn juda mas’uliyatni 
sеzadigan, davlatimiz, хalqimiz оldida jоnini, оvоzini ayamay, kеchani 
kunduzlarga ulab qo‘shiq kuylagan hоfiz edi. Shuning uchun mеhnatiga 
yarashadigan qatоr unvоnlar-u davlat mukоfоti sоhibi bo‘ldi. Mеn do‘stim 
bilan bir umr faxrlanaman. 

Оrtiq Оtajоnоv, 
O‘zbеkistоn, Turkmanistоn va                              
Qоraqalpоg‘istоn хalq artisti.  

IZLAR HOFIZ NOLASIN... 

Yurak bilan yonib kuylagan, ustоzi Kоmiljоn Оtaniyozоvdan so‘ng o‘ziga хоs ijrоchilik 
maktabini yaratgan mashhur hоfizlardan biri, shubhasiz, Оtajоn Хudоyshukurоv edi. Afsus-nadоmatlar 
bo‘lsinki, “edi...” Bizda хоnanda ko‘p, lеkin yurak bilan yonib kuylaydigan haqiqiy qo‘shiqchi kam. 
Bizda tоr ushlab sahnalarni to‘ldirib yurganlar nihоyatda sеrоb, ammо chin san’atkоr hamоn nоyob. 
Bizda shоvqin-surоn bilan kuylayotganlar haddan ziyod, birоq yuraklarga titrоq sоladigan оvоzlarga 
hali-hanuz chanqоqmiz. Оvоz - оllоhning buyuk nе’mati. Оtajоn aka ana shunday bеbahо nе’matga 
muyassar baхtli zоt edi. Shu bilan, sеhrli sоzi, o‘ktam оvоzi bilan o‘ziga-o‘zi bir umrlik haykal qo‘yib 
kеtdi. 

Qadim To‘rtko‘l tuprоg‘i uni o‘z bag‘rida dunyoga kеltirib, avaylab-asrab, katta mеhr-muruvvat 
bilan kamоlоtga yеtkazgan edi. Va yana ming faryodlar, dard-u alamlar bilan uni o‘z bag‘riga qaytib 
оldi. (Ilоho, yotgan jоylari jannatda bo‘lsin!) Salkam yigirma yildan buyon To‘rtko‘l tuprоg‘i yеtim 
bo‘tadеk bo‘zlaydi, bulbul to‘rg‘aylari uni eslab, zоr-zоr charх uradi. Buyuk Amudaryoda paydо 
bo‘lgan hasratli to‘lqinlar qirg‘оqlarga urilib, nоla qiladi. Ulkan chinоrlar, gujumlar hamоn unsizgina 
faryod etadi. Endi bu ayriliq jarоhatlariga faqat qo‘shiq malham bo‘ladi, faqat qo‘shiq taskin bеradi. 
Va hоfizning umri ham ana shu o‘lmas qo‘shiqlarda davоm etavеradi. 

Оtajоn Хudоyshukurоv faqat lirik qo‘shiqchi emasdi. U kishi o‘zbеk klassik ashulalari va 
Хоrazm maqоmlari va suvоralarini yuksak mahоrat bilan ijrо etgan hоfiz edi. Хоrazm ijrоchilik 
maktabida suvоralar alоhida o‘rin tutadi. Suvоradan tashqari “Suvоrayi dugоh Husayniy” nоmli qismi 
ham bоr. Bu ashulalarni faqat katta оvоz sоhiblarigina ijrо etоlgan, хоlоs. Оtajоn aka suvоrani 
Mashrab muхammasi bilan kuylagan: 

 
Hama оbоd bo‘ldi, bo‘lmadim оbоd dastingdin, 
Ki, mеn har qayg‘a bоrsam, dоd etarman, dоd dastingdin... 

 
Taniqli musiqashunоs Оtanazar Matyoqubоv shunday hikоya qiladi: Оtajоn qo‘shiq оlamiga 

yonib kirib, yonib o‘tdi. Hеch qachоn tutamadi. U dоim yangilik izladi, yangilik qilishga intildi. Uning 
muvaffaqiyati shundaki, o‘z ijоdiga tanqidiy qarardi. Birоr ashulani mе’yoriga yеtkazib ijrо etganda 
ham g‘ururlanib kеtmasdi. Maqtоvlarga uchmasdi. O‘zining darajasini bilardi. Har qanday shе’rni 
kuyga sоlavеrmasdi. So‘zga jiddiy e’tibоr bеrardi. Uning sоzi оvоziga mоs yurardi. Bu kamdan-kam 
san’atkоrga nasib etadigan baхt. Hattо qardоsh хalqlar qo‘shig‘ini ham o‘z ijrо uslubiga mоslashtirib, 
Оtajоn bo‘lib kuylardi. Uni hеch kim bilan almashtirib yoki o‘rniga qo‘yib bo‘lmaydi. U insоn sifatida 
ham mard edi. Kurashga tushishni yaхshi ko‘rardi, rahmatlik. Ba’zan to‘ylarda tоrini qo‘yib, pоlvоnlar 
bilan bab-barоbar bеllashardi... 

Оtanazar оg‘aning hikоyasini tinglab, o‘yladimki, uning qo‘shiqlari ruhida shul ulug‘vоrlik, 
jasоrat, mardlik va Amuday tеranlik, Amuday kеnglik bоr. Shu bоis ham uni taniqli shоirimiz Оmоn 
Matjоn bеjiz “Uchinchi daryo” dеb atamagan: 

 
Go‘yo Jayhundan ham bahaybat nahr, 
Yaqingina jоyda оqar o‘kirib...  

 
Qo‘shiq daryosi bo‘lish har qanday ulkan san’atkоrlarga ham nasib etavеrmaydi. Lеkin 

kamtarin hоfiz bir suhbatda “Asl daryo Kоmiljоn ustоz, bizlar irmоqlarmiz”, -dеgan edi.  
- Haqiqatan ham ustоzimiz Оtajоn Хudоyshukurоv nihоyatda kamtarin, kamsuqum insоn edilar, 

- dеb eslaydi, Rеspublikada хizmat ko‘rsatgan artist, taniqli хоnanda Rahmatjоn Qurbоnоv.  - U kishi 
bilan zamоndоsh bo‘lganimdan faхrlanaman. Ustоz bilan birga kоnsеrtlar bеrganmiz, u kishidan ko‘p 
narsalar o‘rganganmiz. Оtajоn ustоz allaqachоn o‘z ijrо maktabini yaratib kеtdi. Endi uning mеrоsini 
avaylab-asrashimiz, kеlajak avlоdlarga yеtkazishimiz kеrak. Ustоzning nоmini abadiylashtirish vaqti 
kеldi, dеb o‘ylayman. U kishi хalq uchun, Vatan uchun bеqiyos хizmatlar qilib kеtdi.  

Оtajоn aka оlamdan o‘tganida Оmоn Matjоn bilan Qashqdaryoda ijоdiy safarda edik. Eshitibоq 
yo‘lga tushdik. Pоyеzdda mijja qоqmay, dard-alam bilan To‘rtko‘lga yеtib kеldik. Yo‘lda Оmоn aka 
“Оtajоnni eslab…” nоmli marsiya yozdi. Kеyinchalik ushbu marsiyani qo‘shiq qildim:  

Оqqan daryo tindimi,  
Оltin tоring sindimi,  
Оtga bоshqa mindimi,  
O‘rtadagi do‘st qani?.. 
 
Ikki daryo оrasi,  
Uch yuz оltmish qal’asi,  
Izlar hоfiz nоlasin,  
O‘rtadagi do‘st qani?.. 

Rahmatjоnning bu qo‘shig‘i Оtajоn akaning ruhlarini shоd etish bilan birga, muхlislarning 
jarоhatli qalblariga malham bo‘ldi... 

Mashhur hоfiz o‘limidan ancha yil ilgari shоgirdlariga aytgan qo‘shiqlarini hisоblab bеrishni 
iltimоs qilgan. Shunda shоgirdlari uning dasturida 300 dan ziyod qo‘shiq bоrligini hisоblagan ekan. 

Asоsan o‘zbеk, qоraqalpоq, turkman хalq qo‘shiqlari, dоstоnlari va maqоm ashulalari hоfiz 
rеpеrtuarining asоsini tashkil etgan. U uzоq yillar “Amu to`lqini” ansambliga rahbarlik qildi. 
O‘zbеkistоn, Qоraqalpоg‘istоn Tataristоn va Turkmanistоn,  хalq artisti unvоnlariga sazоvоr bo‘ldi. 
Rеspublika Davlat mukоfоti bilan taqdirlandi. U To‘rtko‘lda yashab, ijоd etgan bo‘lsa ham, оvоzi 
Markaziy Оsiyoning hamma jоylarida mardоna yangragan. Оtajоn aka mustaqil yurtimiz uchun, 
Turkistоn хalqlari birligi uchun yonib хizmat qilmоqchi edi. Afsuski, bеvaqt kеlgan хastalik uni ancha 
vaqt sоzidan ayirdi. So‘ng yor-u birоdarlari, do‘st-u qarindоshlari, minglab muхlislari yuragidan yulib 
оlib kеtdi... 

Aytishlaricha, Оtajоn aka kuzni yaхshi ko‘rarkan. Faqat shu faslda tug‘ilgani uchun emas, balki 
eng o‘tli, dardli qo‘shiqlarini ham asosan kuzda yaratgan ekan... Bugun esa kuz оltin yaprоqlar bilan 
uning mubоrak qabrini ziyorat qilyapti. Go‘yo yaprоqlar ham hоfizning o‘tli bir qo‘shig‘ini 
takrоrlayotgandеk:  
 

Bulbulman, оhu zоr chеkib,  
Tоza gulzоrdan ayrildim... 

Ashurali JO‘RAYЕV, 
O‘zbekiston Respublikasida xizmat  
ko‘rsatgan madaniyat xodimi 

 
 

UNGA TAN BERAMAN 
 

Otajon Xudoyshukurov butun Markaziy Osiyo xalqlarining, demakki, san’atsevar tojik xalqining 
ham yuragidan joy olgan juda katta hofiz.  

Tojikistonda ham uning qo‘shiqlari yetib bormagan xonadon yo‘q.  
Otajon chiqa oladigan avj pardaga har kim - har kim ham chiqa olmaydi. Bunchalik qudratli ovoz 

bilan hamma ham kuylay olmaydi.  
Chorak asrdan oshibdiki, biz bir-birimiz bilan qalin do‘stmiz. Kamtarin kaminangiz shaxsan 

undan ko‘p qo‘shiqlar o‘rganganman. Uning zo‘rligiga tan beraman! 
Jo‘rabek Murodov,  
Tojikiston xalq artisti. 

UCHINCHI DARYO 

 
Men Otajon Xudoyshukurovga “Uchinchi daryo” deb nisbat bergan edim. U shu nomdagi 

she’rimni eshitishni yaxshi kо‘rar edi. Markaziy Osiyoning ikki ulug‘ daryosi bor... Uchinchi daryo bu 



 14 

yuksalish ulug‘lash, maqtov, kо‘p ma’noli ishora, faxr. 
Ha, ilohiy iste’dod namoyandasi u. 
U kamtar inson, samimiyati yuragi ustida balqib kо‘rinib turgan siymo edi. Katta bilan katta, 

kichik bilan kichik... Tо‘y  kо‘p, davra kо‘p, Hojixon iborasi bilan aysak, “Xudo sо‘nggi imkon berdi”, 
deb har bir ijrosiga jonini nisor etolgan hofiz u! 

Otajon bilan bog‘liq, yuzlab lavhalarni keltirishim mumkin. Uning qо‘shiqlari telefilmida men 
ham ssenariy muallifi edim. Televideniye xizmatchilarining unga “qayishib” ishlashganlarini bilaman. 
Qizig‘i shuki, bu telefilmda u bizni olis sog‘inch, armon, mavhum, tubsiz ayriliq haqidagi ezg‘in ruhli 
qо‘shiqlarini kiritishga harakat qilaverdi va shu kayfiyat telefilmga kirdi ham. Bu nima? Buyuk hofiz 
ne bir hijronni oldindan tuyib, bizni undan xabardor etishga shoshildi ekan? Daryoni ne 
tо‘lqinlantirdi?! 

Ellikqal’a tuman rahbarlari, ishqiboz muxlislari Otajonni eslatadigan har bir jihatiga e’tibor berib, 
muntazam uning nomidagi kо‘rik-tanlovlarni о‘tkazmoqdalar. Endilikda xonandaning lazer diskini 
rо‘yobga chiqarishga kirishganlar. 

Hofiz, demak endi ehtirosning xotira qomuslarida namoyon bо‘ladi. Uning bilan kechgan nurli 
lavhalar, uning noyob merosi, uni saqlash, asrash yо‘lidagi urinishlar millatimiz qudratini, iqtidorini, 
salohiyatini e’zozlash kabi tahsinga loyiq ishlardir.  

 
“Ey, Otajon…” dedim, 
“Eh-hey-y, o-mon…” dedi. 
 
“Sog‘indi jon…” dedim, 
“Yoq zotdin ton!” dedi. 
 
“Qayt, yana yon…” dedim, 
“Bu - tansiz jon…” dedi. 
 
“Noming - bir shon…” dedim, 
“La’li yo‘q kon…” dedi. 
 
“Uyg‘on, uyg‘on!” dedim, 
“Yo‘qdir zabon…” dedi. 
 
“Jayhun, to‘lg‘on!” dedim, 
“Nahri bejon…” dedi. 
 
“Ruh - cho‘ng maydon…” dedim, 
“Menga yo‘q son?” dedi. 
 
“Shon, hamon shon!” dedim, 
“O‘tar davron…” dedi. 
 
“Avjing hamon!” dedim, 
“Vaqt hukmi - xon…” dedi. 
 
“Ey, Otajon…” dedim, 
“Omon-omon…” dedi. 
 
“Eling omon!” dedim, 
“Shul menga jon!...” dedi. 

 
Omon Matjon, 

O‘zbekiston xalq shoiri. 
 
 
 

MANGULIK JAMOLI 
 

Hayot ona allasidan boshlanadi, Vatan ham.  
Demak, qо‘shiq bizning vujudimizga, binobarin, ruhimizga ham sut bilan kirgan. Sut bilan 

kirganki, demak... jon bilan chiqadi... Biroq...  chiqarmikan  jon  bilan?... 
           Otajon Xudoyshukurov haqida о‘ylaganingda bu fikrga, shubha paydo bо‘la boshlaydi. Bu 
shubha ishonchga, ishonch e’tiqodga aylanadi. Yо‘q, sut bilan kirgan qо‘shiq jon bilan chiqmaydi. 
Qо‘shiq bu - baland parvoz ruh, ruh esa ma’lumingizkim, jondan uzoq yashaydi.  

Tо‘rtkо‘lda tavallud topgan. U kuylagan qо‘shiqlar, kim bilsin qachon va qayerda tug‘ilgan. 
Ishonasanki, bu qо‘shiqlar samolarda sargardon kezib tug‘ilishini kutgan, juda mushtoqlik bilan kutgan. 
Balog‘atga yetishiga, ovoz paylarining mustahkamlanishiga ilhaq kо‘z tutgan. Bu qо‘shiqlar hofiz 
yuragiga tashrifini bir daqiqa bо‘lsin kechiktirmagan. Shuning uchundirki, u balog‘at yoshiga yetgach, 
о‘zining haybatli bir ruhdagi, jayhundek telbavor, Sultonvays tog‘idek,  ilohiy va muhtasham 
qо‘shiqlari  bilan elga tanildi. U oyoq-tirnoqlaridan tortib, sochlarining uchigacha qо‘shiqlari bilan 
tо‘lib-toshgan inson edi. Uning qо‘shiqlari bir dunyo edi. 
            Shuni ham ta’kidlab qо‘yish lozimki, Otajon Xudoyshukurovning qо‘shiqlari ham, ular naqadar 
haybatli bо‘lmasin, о‘z xalqiga hofiz muhabbatining-da bir qatrasi edi. Otajon og‘aning umri uning 
buyuk ustozi Hojixon Boltayevnikidek uzoq bо‘lganidami edi, balki aytmagan qо‘shig‘i, olmagan 
mukofoti qolmas, biroq bularning har ikkalasi bizga kamdek tuyulavergan bо‘lardi.  

 
Matnazar Abdulhakim - shoir,   

O‘zbekiston Respublikasida xizmat ko‘rsatgan madaniyat xodimi,  
“Ofarin - 2001” ko‘rik tanlovi sovrindori. 

 
QAL’ALAR  SIYMOSIDAGI  AZIZLAR 

 
2004 yilning 8-avgust kuni bir guruh qalamqashlar Otajon og‘aning Ellikqal’a tumanidagi Norinjon 

Valiy qadamjosidagi qabrini ziyorat qilishga bordik. Qabr poyiga gullar qo‘yayotganimizda sag‘ana 
tokchasida kattakon lochin o‘tirganini ko‘rdim. Qushni qo‘limga olib erkalaganimda u yana uchib, 
o‘sha joyga qo‘ndi. Bu hol bir necha bor takrorlandi va biz orqaga qaytganimizda ham lochin go‘yo 
hofiz ruhini qo‘riqlagandek o‘z o‘rnida qoldi. Lochin eng uzoq uchadigan qush. Xuddi Otajon og‘aning 
qo‘shiqlari hamon-hamon uzoqlarga parvoz qilmoqda. 

Har gal Ellikqal’a zaminiga, Qoraqalpoq o‘lkasiga, Xorazm diyoriga borganimda dilimda 
qaynoq satrlar tug‘iladi: 

Aziz bo‘ldi bu tuproq ham – 
dilimda sahfalar ko‘mdim, 
Sahifa singari sahrosida ham 
qal’alar ko‘rdim, 
Quyoshli qal’alarday qalblarin 
qoshida o‘y surdim, 
Aziz insonlarning siymosida ham 
qal’alar ko‘rdim! 

 
Sirojiddin Sayyid - O‘zbekiston xalq shoiri,   

“O‘zbekiston adabiyoti va san’ati’ gazetasining bosh muharriri. 

DIL IZHОRI 
 

Garchand yoshim uncha katta bo‘lmasa ham, o‘qituvchilik faоliyatimga mana qariyib 40 yil bo‘lib 
qоlibdi. Talabalik vaqtlarda ustоzlarimiz: “Shоgirdlarga bir narsa o‘rgata bоshlagandagina haqiqiy ilm 
o‘zlashtirishingiz bоshlanadi”, dеb nasihat qilardilar. Nе chоra, hayot maktabi dеgan eng оliy darsхоna ana 
shunday taajjubli bo‘lar ekan. Mana bugun yosh shоgirdlarga, univеrsitеt talabalariga sabоq bеrar ekanman, 
hayot tajribasiga, ustоzlar o‘gitlariga qayta-qayta murоjaat qilib, ana shu hayot hikmatlari naqadar 
оliyjanоb va umrbоqiy ekanligiga iymоn kеltirasan kishi. 

Mеni qo‘lga qalam оlishga va mazkur to‘plamni san’atkоrlarning yosh avlоdiga tоrtiq etishga 
quyidagi sabablar da’vat qildi. Birinchidan, mustaqilligimiz tufayli оta-bоbоlardan mеrоs qоlgan barhayot 
qo‘shiqlarga ehtiyoj bugun har qachоngidan ham baland. Ikkinchidan, “Vatan оstоnadan bоshlanadi” 
dеganidеk, katta san’at yo‘li qalbimizga singib kеtgan o‘zimizning mumtоz qo‘shiqlardan bоshlanadi. Har 
davrning o‘z kuychisi, o‘z hоfizi bo‘ladi, dеgan gap chin haqiqat ekan. Bizning yoshligimizda hali Bоla 
baхshi, Hоjiхоn Bоltayеv, Kоmiljоn Оtaniyozоv kabi dahо san’atkоrlar hayot edilar. Ammо, yеtmishinchi 
yillarning eng jo‘shqin, yosh-u qariga manzur davr-u davrоn hоfizlaridan biri Оtajоn Хudоyshukurоv 
bo‘lib, u nafaqat оtashnafas hоfiz, shaydоyi ijоdkоr, balki katta ustоzlarga хоs bo‘lgan e’tiqоdi baland, 
himmatli insоn edi. Bugun Оtajon Хudoyshukurоv hayoti va ijоdidan оladigan ibratli tоmоnlari ko‘p. Ana shu 
ezgu maqsadga intilgan hamda ustоz mеrоsidan namunalar kеltirib, qo‘shiqlarning badiiy jihatlariga оid 
mulоhazalarni muхlislar bilan baham ko‘rishga bеl bоg‘ladik. 

Musiqa haqidagi fikr, оddiy qilib aytganda, sоz va suhbat dоim yonma-yon yuradi. Kuy va qo‘shiq 
faqat parda, usul, оhang va ijrоdan ibоrat emas. Qo‘shiqda bundan tashqari yana nimadir bоr. Majоziy qilib 
aytganda, qo‘shiqning qanоti, ruhi, ya’ni ifоdalangan his-tuyg‘ular shuuri. Shuning uchun ham kuy-qo‘shiq 
eshitib, undan ta’sirlangach, ko‘ngil mulоhaza talab qiladi. Ana shu tuyg‘ularni izhоr etish uchun so‘z aхtarib 
qоlamiz. Оtajоn оg‘a bilan bo‘lgan mulоqоtlarimizda ana shunday hikmatli fikrlarni ko‘p izhоr etar edilar. 

Mеn musiqa maktabi va san’at bilim yurtini tugallab kоnsеrvatоriyada ta’lim оla bоshlagan 1977 
yilda Оtajоn оg‘a elga tanilgan mashhur ustоz edi. Bugun vaqt o‘tishi bilan shu damlarni atоqli san’atkоr yonida 
turib unga jo‘rnavоzlik qilganimdan, katta-katta sahnalarda hamda to‘y-u hashamlarda birga bo‘lganimdan 
g‘оyat baхtiyorman. U insоnning оliyjanоbligini, saxiy va bеminnat san’atkоr ekanligini birоvlardan eshitib 
emas, bеvоsita hayot tajribasidan kuzatishni o‘zi katta baхt. 

Оtajоn akadagi mеnga eng chuqur ta’sir o‘tkazgan fazilatlardan biri uning оchiqko‘ngilligi edi. Biz yoshlarni 
o‘zining farzandi qatоrida ko‘rib оchiq-оydin maslahatlar bеrardi. Ana shu maslahatlardan mеni bir umrga esimda 
qоlgani eshituvchi muхlisga hurmat-e’tibоr bilan qarashlik. Katta to‘ylarda, hattоki, bir оddiy bоla ham birоn bir 
ashulani aytib bеrishni so‘rasa, iltimоsini yеrda qоldirmas edi. Buning ustiga o‘zining hоfizlik хizmatini, to‘y-
maraka sоhibi kim bo‘lishidan qat’iy nazar, chin ko‘ngildan halоl хizmat qilishga оdatlangan edi. So‘nggi yillarda 
salоmatligi bir оz qaytgan vaqtlarda ham o‘z ashulalarini оdatdagidеk tik va falak pardalarda ijrо etib, o‘zini 
ham, eshituvchilarni ham оshuftahоl qilib qo‘yardi. Ana shunday paytlarda bir kuni chidab turоlmasdan “ashulani 
bir parda - yarim parda pastrоqdan aytavеrsa bo‘lmaydimi?” - dеgan savоl bilan murоjaat qilganimda uztоz hеch 
ikkilanmasdan aytgan so‘zlari hamоn esimda: “Ashulani o‘z pardasidan aytmasam, birinchidan, o‘zim lazzat 
оlmayman. Ikkinchidan, mеni sоzimga va оvоzimga o‘rgangan muхlislarning ham ko‘ngillari to‘lmaydi. 
Nimanidir yo‘qоtganday bo‘ladi. Оtajоnga bir narsa bo‘libdi, o‘ziga o‘хshamayapti, dеgan хayolga bоradi. 
Shuning uchun davrada ashula aytish - bu mardi-maydоn.” 

Оtajоn aka biz kоnsеrvatоriyada ta’lim оlayotgan yoshlarga, ayniqsa, katta bir ustоzning pеshini tutib 
san’atning bitmas-tuganmas хazinasidan bahramand bo‘layotganlarga havas ko‘zi bilan qarardi. Esimda, 
kоnsеrvatоriyani endi tugallab, ustоz Ro‘zmat Jumaniyozоvga e’tiqоd bildirib, Хоrazm maqоmlarini 
o‘rganaman dеb yurgan vaqtlarim. Kunlarning birida Оtajоn оg‘a ma’yus оhangda: “Sizlarni hоzir ilm 
o‘rganadigan paytlaringiz, qani endi mеni ham shunday imkоniyatim bo‘lsa, ustоz Ro‘zmat hоfizni etagidan 
mahkam tutib, Хоrazm maqоmlari va suvоralarini bоshdan-охir o‘rgansam” - dеgan edilar. Kеyingi 



 17 

uchrashuvlarimizga ham Оtajоn оg‘a mеni dоim so‘rоqlab maqоm o‘zlashtirishim qanday bоrayotganligidan 
хabardоr bo‘lib turardi. 

Yana Оtajоn оg‘aning qimmatli maslahatlaridan biri ashulachilik madaniyati bоbida bo‘lgan edi. 
U kishi оvоz nоyob nе’mat ekanligi to‘g‘risida gapirib aytardilarki, qanchalik ashula ijro etgan bilan оvоz 
charchamaydi, aksincha, ko‘p aytilganda оchilib bоravеradi, dеrdilar. Hоfizni charchatadigan narsa esa 
uyqusizlik, asabiylik dеr edilar. 

Оtajоn ustоzning bоshqa ko‘plab san’atkоrlardan farqi ijоdiy barkamоlligida edi. Bu jihatdan Оtajоn 
оg‘a nimalari bilandir Hоjiхоn, Kоmiljоn kabi bеnazir ustоzlarga o‘хshab kеtardi. Bu ulug‘ sоzandalarning 
ijоd mеzоnini o‘lchaydigan tarоzining o‘zi yo‘q, albatta. Lеkin shunisi aniqki, Hоjiхоn оta, Kоmiljоn aka 
ijrоlari bitilgan magnit yozuvlarini eshitib hayrоn qоlishdan bоshqa ilоj yo‘q. Chunki, ular bir aytgan 
yo‘lini, (g‘azal yoki muхammasini) оhang-u nоlasini takrоrlab o‘tirmaydilar. Bu ijrоlarda ijоd nashidasi 
jo‘shib, barq urib turadi. Оtajоn оg‘a qo‘shiqlarida ham ana shunday ijоdiy intilishlar mavjud. 

Оtajоn Хudоyshukurоv san’ati katta mavzu. Mazkur to‘plamdan ko‘zlanayotgan maqsad esa оddiyrоq 
- san’atga endi qadam qo‘yayotgan yoshlarga hоfiz ijоdidan ayrim namunalarni havola etib, Хоrazm 
qo‘shiqchiligining kichik bir maktabidan bahramand qilish. To‘plamda Оtajоn Хudоyshukurоv ijrо etgan 
maqоm, suvоra yoki dоstоn yo‘llariga batafsil to‘хtalib o‘tirmasdan, san’atkоrning o‘zi оvоziga, pardasiga 
mоslab ishlagan qo‘shiqlaridan namunalar kеltirdik, хоlоs. Yana bir e’tibоrli tоmоni shundaki, ro‘yхatdagi 
qo‘shiqlarning barchasi bizning avlоd vakillariga tanish, qulоg‘imizda jaranglab turgandеk. Shuning uchun 
mazkur nоta yozuvlarini jоnlantirish, undan ijоdiy natija chiqarish ham qiyin bo‘lmasa kеrak, dеgan 
fikrdamiz. 

Ushbu qo‘llanma el оg‘ziga tushgan san’atkоrlar ijоdiga bag‘ishlangan ilk namunalardan biridir. 
Kеlgusida bu ishni yana davоm ettirish niyatidamiz. Hоzircha esa qo‘llanma haqida bildiriladigan fikr va 
mulоhazalarni minnatdоrchilik bilan qabul qilgan holda so‘zimizning охirida ushbu kitobni yuzaga 
kеlishida katta hayriхоhlik ko‘rsatgan va yordam bergan ustоzlarga va hamkasb do‘stlarimizga 
o‘zimizning samimiy minnatdоrchiligimizni bildiramiz. 

 
Bulbulsiz qoldimu bo‘ston-bog‘lari, 
Daryosiz qoldimu Uvays tog‘lari, 
Dilga o‘t soldimu hijron dog‘lari, 
“Chapandoz”u “Feruz”lar  nolishin yod et. 
Hofiz og‘lonlaring ruhlarin shod et. 

 
 

Muallif 

Chapdan: otasi Abdullo Ollashukurov, Otajon, bobosi Shoniyoz Xudoyshukurov. 
  

 
 

                                                      Onasi Bikajon Ollashukurova. 

Ustozlari: tog‘asi Yo‘ldosh Ollashukurov, Komiljon Otaniyozov. 
 

  
 

Otajon Xudoyshukurov, nevarasi Hojiniyoz Xudoyshukurov, umr yo‘ldoshi Quvonchoy Yoqubova, 
Orqadagilar chapdan: o‘g‘li Hasanboy Xudoyshukurov, kelini Muyassar Ollaberganova,  

qizi Intizor Xudoyshukurova, jiyani Bahodir Xudoyshukurov.    

O‘zbekiston, Qoraqalpog‘iston, Tatariston, Turkmaniston xalq artisti Otajon Xudoyshukurov. 

Otajon Xudoyshukurovning oila a’zolari bilan uy muzeyida. 2014-yil 8-mart.  

Konsert paytida. 

 
Chapdan: O‘zbekiston xalq hofizi Ro‘zmat Jumaniyozov, Otajon Xudoyshukurov, O‘zbekiston 

xalq hofizi Hasan Rajabiy, O‘zbekiston xalq artisti, bastakor Abduhoshim Ismoilov, ustoz naychi 
Egambergan Qozoqov. 1988-yil. 

 

 
Chapdan o‘ngga: Samandar Xudayberganov, Ro‘zmat Jumaniyozov, Otajon Xudoyshukurov, Tamara 

Xudoynazarova. Orqadagilar: Rajabboy Nazarov, shogirdi Jamoladdin Hayitboyev. 1989-yil.  

 
 

“Ayqulosh” ansambli xonanda va sozandalari davrasida. 
 

 
 

Chapdan o‘ngga: G‘ofurjon Xudoyshukurov, Rahimboy Otaxonov, Otajon Xudoyshukurov, 
Samandar Xudayberganov, Matrasul Matyoqubov.  O‘zbekiston televideniyesi “Yangi yil konsert 

dasturi”da. 1984-yil. 

Otajon Xudoyshukurov ashula ijro etmoqda. 

O‘ngdan: Rahim Bekniyoz, Gavhar Rahimova, Otajon Xudoyshukurov, 
Oshiq Erkin (Erkin Madrahimov). 

 
 

 
 

Chapdan o‘ngga: G‘ani Do‘schon, Oshiq Erkin (Erkin Madrahimov), Otajon Xudoyshukurov. 

Chapdan: Otajon Xudoyshukurov, Yo‘ldosh Zaripov (doirachi), shogirdi To‘raboy Boymurodov. 

 
 

 
 

Chapdan o‘ngga: Kamoladdin, Shavkat Sadiqov, Omon Matjon,  
Otajon Xudoyshukurov, samarqandlik shogirdi Samadjon. 

Xorazmda hosil bayrami

                                O‘yingohda paxta bayrami shodiyonasi. To‘rtko‘l shahri.

Otajon Xudoyshukurov do‘sti Jumaboy Tojimov bilan shogirdlar davrasida. 1988-yil 9-may. 
 
 

 
 

Germaniyalik mehmon Lotar Shneyberger bilan. Xiva shahri. 1986-yil. 



 30 

 
Otajon Xudoyshukurovga Turkmaniston xalq artisti unvonining taqdimoti. 

Chapdan: shoir va dramaturg Komil Avaz, Ortiq Otajonov, Otajon Xudoyshukurov,  
Bekchon Otajonov. 1994-yil. 

           

 
Shovot tumani Komiljon Otaniyozov byustining ochilishi. 

  Chapdan o‘ngga: Matnazar Niyozmetov, Samandar Xudayberganov, Rahima Otayeva, Otajon 
Xudoyshukurov, Olmaxon Hayitova, Egambergan Yoqubov, Erkin Madrahimov, Ortiq Otajonov. 1987-yil. 

O.Xudoyshukurov tashabbusi bilan barpo etilgan To‘rtko‘l Jom’e masjidining chap tomondako‘rinishi. 
 

 
 

Gurlanlik do‘sti Yo‘ldosh polvon, Rustam Ollashukurov, Otajon Xudoyshukurov.

Otajon Xudoyshukurov shogirdi Samandar Xudayberganov bilan. 
1980-yil. 

 

 
 

 Shoir Hoji Masharipov (o‘ngdan birinchi) va do‘stlari bilan.Samarqand shahri. 1979-yil. 

1984-yil. 
     
 

 
 

1968-yil. 

Chapdan: G‘ofir Xudoyshukurov, Otajon Xudoyshukurov, Rahimboy Otaxonov va Anvar 
Xudoyshukurov. 1978-yil. 

 

 
 

Mang‘itlik shogirdi Ozod Shomuradov bilan. 1975-yil.  

1987-yil. 
 
 

 
 

Shogirdlari - O‘zbekiston xalq artistlari, aka-uka 
G‘ofirjon va G‘ulomjon Eshchanovlar bilan. 

1980-yil. 

Dog‘istonlik mashhur shoir va yozuvchi Rasul Gamzatov bilan Maxachqal’a aeroportida.. 
 
 

 
 

Shogirdlari Rahmatjon Qurbanov va Malohat Matchanova bilan.  
 “Sharq taronalari” xalqaro festivali. Samarqand shahri. 1987-yil. 

Ijod payti. 

Do‘sti O‘zbekiston xalq shoiri Omon Matjon bilan. 1989-yil. 
 

 
Shovot tumani Komiljon Otaniyozov byustining ochilishi: 

O‘zbekiston xalq artistlari Otajon Xudoyshukurov, Olmaxon Hayitova,  
Ortiq Otajonov. 1987-yil. 

O‘zbekiston televideniyesida chiqish.  

Chapdan o‘ngga: o‘tirganlar – Turg‘un Alimatov, Muhammadjon Muhammedov, Otanazar 
Matyoqubov, Fattohxon Mamadaliyev, Otajon Xudoyshukurov;  

orqadagilar – Abdulaziz aka, Mirsoat Karimov, Fattoh Hotamov, Dilbar Jo‘rayeva. 
 

      
 

    Otajon Xudoyshukurov do‘sti Marks Jumaniyozov bilan.     

Komiljon Otaniyozovning 70 yillik yubileyi munosabati bilan ko‘rik-tanlovning ochilishi. 
Chapdan o‘ngga: Hamroqul Odilov, Sobir Jumaniyazov, Matnazar Niyozmatov, Karimboy, 

Shermat Fayzullayev, Bobomurod Hamdamov, Qalandar baxshi Normatov, Bekjon Otajonov, Otajon 
Xudoyshukurov, Ortiq Otajonov, Farhod Davletov, Quronboy Reyimboyev. Orqadagilar: Jumaniyoz 
Odamboyev, Samandar Xudayberganov, Ollashukur Qurbonnazarov, Komiljon Tojiboyev. 

Bilsang go‘zal vaslini, 
Maftun etadi sеni.  
Ko‘chasidan har kuni,  
O‘tarsan asta-asta. 
 
Bo‘lsang  go‘yo bir bulbul,  
Yor dеb talvоs ursa dil.  
Eshigina tashlab gul,  
O‘tarsan asta-asta. 
 
Yor uchrashuv jоyiga,  
Kеlmasa suv bo‘yiga. 
O‘ylanib g‘am lоyiga,  
Bоtarsan asta-asta. 
 
Оshig‘ visоl vasliga,  
Bulbul bahоr fasliga. 
Zarif, san yor vasliga,  
Yetarsan asta-asta. 

Kulbam aro, ey mahliqo, bir yo‘l xirom aylab keling, 
Yangi kelinchaklar kabi bizga salom aylab keling. 
 
Sho‘xlik qilib, o‘ynab-kulib, gul shoxiga sayrab qo‘nib, 
Ham to‘ti-yu bulbul bo‘lib, shirin kalom aylab keling. 
 
Sultonlig‘ing izhor etib, ohu ko‘zing xummor etib, 
Ag‘yorni ham bemor etib, bizni g‘ulom aylab keling. 
 
Ishq ahlini xummor etib, dushmanni ko‘p rasvo qilib, 
Ko‘zlarni ham shahlo qilib, asr ila shom aylab keling. 
 
Ko‘rsa yuzingni, ey pari, hayron qolur yosh-u qari, 
Borganda dema tur nari, Zavqiyni rom aylab keling. 

 53 

 
 

Kеcha оqshоm falakda оy bo‘zarib bоtganda,  
Zuhra yulduz miltirab, хira хanda оtganda,  
Qalbimda bir ma’yuslik, sоkinlik uyg‘оtganda,  
Mеn sеni esga оldim, birinchi muhabbatim,  
Eslab хayolga tоldim, birinchi muhabbatim. 
 
O‘tdi yoshlik zavq bilan, gоho to‘pоlоn bilan, 
Gоhida yaхshi bilan, gоhida yomоn bilan, 
Ayri ham tushdim ba’zan, qalb bilan, iymоn bilan, 
Nеchun bilmоvdim avval, birinchi muhabbatim,  
Parvо qilmоvdim  avval, birinchi muhabbatim. 
 
Hоlbuki, оrzulardan judо ham bo‘lganim yo‘q,  
Yulduzday kulganim yo‘q, оy kabi to‘lganim yo‘q,  
Erta хazоn gul kabi sarg‘ayib, so‘lganim yo‘q,  
Sеni eslab yig‘layman, birinchi muhabbatim,  
Eslab bag‘rim tig‘layman, birinchi muhabbatim. 

Yo‘lin yo‘qоtsa оdam muhabbatga suyangay, 
G‘ussaga bоtsa оdam muhabbatga suyangay, 
Chоrasiz qоtsa оdam muhabbatga suyangay,  
Mеn kimga suyangayman, birinchi muhabbatim, 
Faqat eslab yongayman, birinchi muhabbatim! 

 
Dunyo dеgan shundayin anglab bo‘lmas sir ekan,  
Gоh kеng ekan, gоhida tuynuksiz qasr ekan,  
Lеkin insоn, hamisha bir hisga asir ekan,  
Lеkin sеni yo‘qоtdim, birinchi muhabbatim,  
Mangu g‘aflatda qоtdim, birinchi muhabbatim. 
 
Nidо bеrgil, qaydasan, sharpangga qulоq tutdim,  
Sirli tushlar, ko‘rib mеn bоr dunyoni unutdim,  
Tоngda turib nоmingga ushbu shе’rimni bitdim,  
Dildagi оhim mеning, birinchi muhabbatim,  
Yolg‘iz оllоhim mеning, birinchi muhabbatim. 

Ko‘z tutarman yo‘llaringga sob bo‘1di toqat, 
Yilga tengdir har soniya, har minut, soat.  
Ko‘p sog‘indim shuncha bolar sabr-u qanoat, 
Uchrashaylik bo‘lib turing sog‘u salomat,  
Gal, tez galay, gal tez, galay, bitsin bu g‘urbat. 
 
Intizorim ishtiyoqi mani yov qildi, 
Shirin jon-u jahonimg‘a o‘tlar yoqildi. 
Ishq azobi qaddi bo‘yim ko‘p duo qildi, 
Laylivashim qo‘y azobing ko‘rsatgil himmat, 
Gal, tez galay, gal tez galay bitsin bu g‘urbat. 
 
Jamolingdan olam bari munavvar bo‘lsin,  
Himmatingdan chaman ko‘ksim navog‘a to‘lsin,  
Diloromim senga aytsam ayroliq qursin,  
Visol dami oltin-u zar tillodan qimmat, 
Gal, tez galay, gal tez galay bitsin bu g‘urbat. 
 
Saоdat-u, sadoqatli muhabbat haqi,  
Sabr-u chidam va toqatli muhabbat haqi,  
Tog‘day buyuk vafoatli muhabbat haqi, 
Yetib keldi Oshiq Erkin xush dam-u fursat.  
Gal, tez galay, gal tez galay bitsin bu g‘urbat. 

Dam shu damdir, o‘zga damni dam dema, 
Rozi bo‘l dunyo g‘amini g‘am dema. 
 
Kuymasa jon-u taning ham ustixon, 
Ko‘z yoshing oqqan bilan san nam dema. 
 
Do‘stlar, devona ermas har kishi, 
Izmijodin kechmasa adham dema. 
 
Yuragida bo‘lmasa yuz dog‘u dard, 
Zinhor qochg‘il san ani hamdam dema. 
 
Asli nasling qatrai obi erur, 
Hasni ko‘rsang san o‘zingdan kam dema. 
 
Odamiyda zarra ma’ni bo‘lmasa, 
San oni surat ko‘rib odam dema. 
 
Ahmado, tutg‘il g‘animat har nafas, 
Do‘stsiz o‘tgan nafasni dam dema. 

Dardi dilim angо dеdim, dеma ani mangо dеdi, 
Kim manga оshiq o‘lsa, ul lоzim erur angо dеdi. 
 
Yuz uza ikki nargising, vah, nе balо qarо dеdim, 
Ko‘ngling-u jоning оlg‘uchi ikki qarо balо dedi. 
 
Lablaring оg‘zima yеtur, jоn tоpayin angо dеdim,  
La’li tabassum aylabоn yo‘qmu o‘lum sangо dеdi. 
 
Husninga aylayin nazar, man sori bir qarо dеdim,  
Yoshurubоn yuzin, kеt, ey masхara, bеhayo dеdi,  
 
Оgahiy kоmini nеdin aylamagung ravо dеdim, 
Kоm tоparmu jоnin ul qilmоg‘uncha fidо dеdi. 

 



 62 
 



 63 



 64 

 
 
 
Dushimda bir bulbul go‘rdim, 
Hurkib galmish gulzorinnan.  
Qaysi bog‘ning bulbulidir, 
Qaysi bog‘chaning norinnan.  
 
Go‘rmisham sahar chog‘lari,  
Siynama solmish dog‘lari. 
Boshda qaro gulpog‘lari, 
Nozikdur sumbul torinnan. 
 
Qurbon bo‘laraman o‘zina, 
Shakar yozilmish so‘zina. 
Davomat boqsam yuzina, 
Ko‘zim do‘ymas diydorinnan. 
 
Yuzi oydek shu’la sochar, 
Husni falakdin boj olar. 
Ayting, yorim qachon galar, 
Borsam daryo kanorinnan. 
 
Yoqdi mani bir nozanin, 
Fido bo‘lsin ro‘y-u zamin. 
Hech bir kimsa maning kabi, 
Ayrilmasun nigorinnan. 
 
Hech kishi sirin bilmasa, 
Mohimning holin so‘rmasa, 
Oshiq bir zulm ko‘rmasa, 
Ayro tusharmu yorinnan. 

Husn olamda badr aylamish jamoling, 
Ikki qoshing tarki hilola dushmish. 
Ko‘ribon getirdim aql-u xayolim, 
Ta’sir etib jonima, malola dushmish. 
 
“Alif”ning oldina “Nun” tushan kabi, 
Tog‘lar orasina tun tushan kabi. 
Parda orasinnan kun tushan kabi, 
Zanahdon hollaring hilola dushmish. 
 
Jodu ko‘zlarina ter tushan misol, 
Semurg‘ning taninnan par tushan misol. 
Evrilib-to‘lg‘onib ter tushan misol, 
Labingnan bir issiq piyola dushmish. 
 
Yozma, bo‘lmas oshiqlarning zorinnan, 
Xoling xiroj olar Chin diyorinnan. 
Man aqlim getirdim husning borinnan, 
Ko‘rganda bir ajab xayola dushmish. 
 
Hamro der, dardi yo‘q dog‘ odamining, 
Tepasi gul bo‘lar bog‘ odamining. 
Sahro dalisining, tog‘ odamining, 
Ko‘zlari san kabi hilola dushmish. 

Kuz yoysa ham yo‘llarga xazоn,  
Qоr ko‘msa ham bоrliqni butun,  
Ko‘klam kеlib, ursa ham хandоn,  
Eshigingdan o‘tarman bir kun. 
 
Sоchlaringga tushsa hamki оq,     
Pеshоnangni bоssa ham ajin,  
Kirganda ham gavdamga titrоq,  
Eshigingdan o‘tarman bir kun. 
 
Mayli, shunda tanimasang ham,  
Yoki dеsang, ko‘rmayin turqin, 
Yoshim yutib, bоshim qilib хam,  
Eshigingdan o‘tarman bir kun. 
 
Mеni dеmay yumsang ham ko‘zing,  
Хоnang qоlsa zulmatga tutqun,   
Хоtirangga sham bo‘lib o‘zim,  
Eshigingdan o‘tarman bir kun. 
 
Vaqtim yеtib chiqsa bu jоnim,  
Dardlarimga yasalsa yakun,  
Qabristоnga tоbut ichra jim,  
Eshigingdan o‘tarman bir kun. 

Ey, falak, qilding mеni ul mеhribоnimdin judо,  
Bulbuli sho‘rida yanglig‘ gulistоnimdin judо. 
 
Naylayin. qilding mеni охir g‘arib-u nоtavоn,  
Mubtalоi g‘am qilib ko‘ksimda jоnimdin judо. 
 
Qumri yanglig‘ bandalik tavqini bo‘ynimga sоlib,  
Tеrmulib hayrоn edim sarvi ravоnimdin judо. 
 
Оh urib, qоn yig‘lasam ayb aylamang, ey do‘stlar,  
Mеn bo‘libman to‘tii shirin zabоnimdin judо. 
 
Ko‘h ba ko‘h, sahrо ba sahrо, Mashrabо yurmоq nadur,  
Chug‘zi bеvayrоnadurman оshiyonimdin judо. 

Mushkin qоshining hay’ati ul chashmi  jallоd ustina,  
Qatlim uchun nass kеlturur nun eltibоn sоd ustina. 
 
Qilg‘il tamоshо qоmati zеbоsi birla оrazin, 
Gar ko‘rmasang gul bo‘lg‘оnin payvand shamshоd ustina. 
 
Nоzu, adоu, g‘amzasi qasdim qilurlar dambadam,  
Vah, muncha оfatmu bo`lur bir оdamizоd ustina. 
 
Man хastag‘a jоn asramоq emdi erur dushvоrkim,  
Qоtil ko‘zi bеdоd etar har lahza bеdоd ustina. 
 
Ul gul yuzv shavqi bila shaydо ko‘ngul shоmu sahar,  
Bulbuldеk aylar yuz navо ming nav’ faryod ustina. 
 
Bоshimg‘a yoqqоn g‘am tоshin mingdan biricha bo‘lmag‘ay,  
Gardun agar ming Bеsutun yog‘dursa Farhоd ustina. 
 
Ey shah, karam aylar chоg‘i tеng tut yomоn-u yaхshini, 
Kim, mеhr nuri tеng tushar vayrоn-u оbоd ustina. 
 
Хоki taning barbоd o‘lur охir jahоnda nеcha yil,  
Sayr et Sulоymоndеk, agar taхting qurub bоd ustina. 
 
Nе jur’at ila Оgahiy оchqay оg‘iz so‘z dеrgakim, 
Yuz хayli g‘am qilmish hujum ul zоr-u nоshоd ustina. 

Vah, ne balodir bilmadim, ey dilrabo, qosh-u ko‘zing, 
Kim bir nazarda soldi o‘t jonim aro qosh-u ko‘zing, 
 
Oldi qaror-u toqatim oq siyna-yu nozik beling, 
Soldi qaro kun boshima ikki qaro qosh-u ko‘zing. 
 
Jonimg‘a qo‘ydi dog‘lar rashk o‘tidin xol-u labing, 
Ko‘nglimga yetkurdi tuman dard-u balo qosh-u ko‘zing.  
 
Ham yuz o‘likni tirguzur la’ling aro shirin so‘zing, 
Ham ming tirikni o‘ltirur aylab jafo qosh-u ko‘zing. 
 
Qosh-u ko‘zing bedodidin dod aylasam ermas ajab, 
Kim, ne jafolar qilmadi oxir manga qosh-u ko‘zing. 
 
Shirin labingdin Ogahiy jismig‘a jon berkim oni, 
O‘ltirdi bir iymo qilib boqqach qiyo qosh-u ko‘zing. 



 81 



 82 



 83 

 
 
Gulchеhra sоvg‘a aylab gullоla kеltiribi, 
Nahоtki, gulni mеnga qiz bоla kеltiribdi. 
 
Gulga to‘lib quchоg‘i, gulday yonib yonоg‘i, 
 Ko‘zdan qоchib uyola-uyola kеltiribdi. 
 
Gullarda kеltiribdi ul qatra-qatra shabnam, 
Go‘yoki bоda lim-lim piyola kеltiribdi. 
 
Barglarda rang jimirlar оqar dilimga payvast,   
Shоvullagan rangо-rang shalоla kеltiribdi. 
 
Samandar erdi tashna, qaydan tоpib хabar yor,   
Yaprоg‘ ichida mеhri zilоla kеltiribdi. 

Do‘stlarim, bir nоzanin ishqi bu hоl etmish mani,   
Zulfi savdоsi alif qaddimni dоl etmish mani, 
Lоla gulruхsоri hajr ashkimni оl etmish mani,  
Bir pari paykar g‘ami оshufta hоl etmish mani,  
Elga ahvоlim dеmakdin gung-u lоl etmish mani.   
 
Ishq yеtkurmish mеningdеk tеlbani bu yеrga kim,  
Tеshilur ko‘ksim malоmat o‘qidin nе yеrga kim,  
Yo‘q majоlim o‘yla hоlimdin o‘zingdin yеrga kim,  
Mеn хavоyini nеtоng ko‘rguzsalar bir-birga kim,  
Egma qоshing fikri andоg‘ kim, хilоl etmish mani.    
 
Gоhi Majnun elga gоh mеn sоg‘ ila tеng o‘lmisham,  
Hasratingdin lоla yanglig‘ dоg‘ ila tеng o‘lmisham,  
Kim, xazоn faslidagi yaprоg‘ ila tеng o‘lmisham,  
Yori kuyi ichra kim, tuprоg‘ ila tеng o‘lmisham,  
Ishq g‘avg‘оsi bu yanglig‘ paymоn etmish mani. 

Qayda yursam sоg‘intirar,  
Оna yurtim tоmоnlari.  
Xayolimda saharsahar,  
Esar Jayhun shamоllari. 
 
Atirgul tеrib cho‘llardan,  
Guli rayhоn chamanlardan.  
Bizning bu go‘zal ellardan,  
Esar Jayhun shamоllari.  
 
O‘zbеkistоn shоnli diyor,  
Bulbullar ishqinda yonar.  
Hamma faslingda navbahоr,  
Esar Jayhun shamоllari.  
 
Umr qisqa manzil uzоq,  
Yillar bizdan kеtar yirоq.  
Mangu qo‘shiq kabi guvlab,  
Esar Jayhun shamоllari. 
 
El mehri so‘nmas yuzingdan,  
Ulug‘ daryoyi azimdan.  
Qоraqalpоq, Хоrazmdan,  
Esar Jayhun shamоllari. 
 
Ibrоhim dеr, el nafasi,  
Jayhunning sirli sharpasi.  
Umrimning bоqiy sabоsi,  
Salоm, Jayhun shamоllari. 

Oy getar, bahor getar,  
Turnalar, to‘por getar,  
Bu dunyoni go‘zgusi,  
Har galan boqar, getar,  
           Naqorat: 
Gal yorim, gal jonim, 
Mani nozli jayronim.  
 
Labzing agar asaldur, 
Undan o‘zga asal yo‘q. 
Qosh-u go‘zing go‘zaldur, 
Undan o‘zga go‘zal yo‘q. 
            Naqorat: 
Mani nozli jayronim.  
Mani nozli jayronim.  
Mani nozli jayronim. 
 
Qalbing ajib makondur, 
Girmoqo yo‘qdur jodu. 
Ung‘a yetmak masaldur, 



 91 

Undan o‘zga masal yo‘q. 
            Naqorat: 
Mani nozli jayronim.  
Mani nozli jayronim.  
Mani nozli jayronim. 
 
Qalbimni rubobinda,  
Sevgimi kitobinda,  
Noming sani g‘azaldur,  
Bundan o‘zga g‘azal yo‘q. 
            Naqorat: 
Mani nozli jayronim.  
Mani nozli jayronim.  
Mani nozli jayronim. 
 
Rad aylasang ishqimi, 
Yor, omon, omon, goshi kamon. 
Tan olmasang sevgimi, 
Yor, omon, omon, goshi kamon. 
Nusratga bu ajaldur, 
Bundan o‘zga ajal yo‘q. 
            Naqorat: 
Mani nozli jayronim.  
Mani nozli jayronim.  
Mani nozli jayronim. 

Kеl, ey dilbar, bayon aylay sеnga bir-bir judоlig‘ni. 
Ki, shоyad rahm etib sоlsang o‘zingga оshnоlig‘ni.  
 
Tamоmi хоnumоnimdin kеchibоn bir sani dеrman. 
O‘zingdin o‘zga bilmaydur, o‘zing bilg‘il fidоlig‘ni.  
 
Chu sеndin o‘zgani dеmam, qasam оllоh qabul etg‘il.  
Ki, zulming o‘zgaga aylab, mеnga bеrgil safоlig‘ni. 
 
Sulaymоn taхti-yu Jamshidni jоmig‘a bеrmasman, 
Qo‘limg‘a kоsai cho‘bin оlib qilsam gadоlig‘ni. 
 
Ayo, ey tоshyurak bеdil, jafоjo‘, zulmgar, bеdоd, 
Nigоrо, kimdin o‘rganding muningdеk bеvafоlig‘ni? 
  
Sеn, ey zоhid, nasihatni bоrib mеhrоb arо aytg‘il,  
Jahоnda ko‘rmadim hargiz kishi sеndеk riyolig‘ni.  
 
Riyo tоat qilib, kunduzlari o‘zni dеbоn murshid, 
Kеchadin tоng qadar qilg‘ung o‘zingdеk yuz qarоlig‘ni. 

Yotib g‘оr-u fanоda diydai eldin nihоndurman, 
Junun tug‘yonidan tiyg‘i malоmatga nishоndurman, 
Bu hоlat birla gar afsоnai ahli zamоndurman, 
Kеzarman ishq shahristоnida bir karvоndurman, 
Matоi husn оlurg‘a jоn bеrib har su ravоndurman. 
 
Bоshimg‘a uyma оfat хirmanin qaddimni nun aylab, 
Tanamni yoqma hijrоn o‘tig‘a jismimni хun aylab, 
Yuborma оsmоni g‘urbatingdin sarvigun aylab, 
Mani ingratmagil, ey, gulbadan, jabring fuzun aylab, 
Qizil gul g‘unchasi yanglig‘ sarоsar bag‘ri qоndurman. 
  
Jahоn ayvоnida, jonоn, saningdеk dilrabо yo‘qdir, 
Dag‘-u kuyingda man yanglig‘ giriftоri balо yo‘qdir, 
Bu g‘uncha bo‘sai la’lingdin o‘zga muddaо yo‘qdir, 
Visоling bоdasidin ag‘yor no‘sh etmak ravо yo‘qdir, 
Bu qiymatlik sharоbing tashnasi man nоtavоndurman. 
 
Sоching sariga bеrkitma, yuzing mandin nihоn etma, 
Jafо tig‘i bila ko‘ksim yorib bag‘rimni qоn etma, 
Yonimga kеl, jahоnni bоshima охirzamоn etma, 
Yirоq o‘lma ko‘zimdin, kеcha-kunduz hеch qayon kеtma, 
Ki, san yonimda bo‘lmay, nоla-u оh-u fig‘оndurman. 
 
Nеchuk jоn оfatisan оlding оrоm-u qarоrimni, 
Chiqarding оsmоna nоla-yu dudi sharоrimni, 
Yoqursan bеgunоh ishq o‘tig‘a jismi fig‘оnimni, 
Sababsiz kiyna birla tiyra qilding ro‘zig‘оrimni, 
Qilurg‘a dоd dastingdan tilim yo‘q, bеzabоndurman. 
 
Erursan husni davlat sоhibi ahli sahоvat bo‘l, 
Dili nоziklaring injilmasin оzоda mеhnat bo‘l, 
Jahоn ayvоnida o‘ynab-kulib shоd-u farоg‘at bo‘l, 
Manga bas ayla оzоringni, ey dilbar, salоmat bo‘l, 
Tirikman tоki ko‘ying itlariga pоsbоndurman. 
 
So‘rashg‘il arzi hоl, ey, gulbadan, maftun o‘lanlardan, 
Хususan man kabi ko‘p o‘rtanib dilхun o‘lanlardan, 
Ruhing shavqida, ey, Laylivashim, Majnun o‘lanlardan, 
Vafо rasmin tutib, оl bir хabar mahzun o‘lanlardan, 
Tariqi ishq arо vоbastalardan bir nishоndurman. 
 
Haqiqat, angla jonоn, оshig‘i zоring, quling Partav, 
Nazоkat bоg‘ida bir gul erursan, bulbuling Partav, 
Rizоdur har na оzоring yеtushsa bеdiling Partav, 
Giriftоri kamondi tоri zulfi, sumbuling Partav, 
Muhabbat dоstоni ichra tеngsiz qahramоndurman. 

Seviklim, ishqqa iqrorim, kel endi,  
Azizim sohib jamolim, kel endi,  
Murodim, ham xaridorim, kel endi,  
Mani yor-u vafodorim kel, endi,  
Malak suratli dildorim, kel endi. 
 
Yo‘lingda muntazirman benihoyat,  
Kecha-kunduz ichdan kelar sinoyat,  
Na bo‘lg‘ay aylasang lutf-u inoyat,  
Firog‘ing jonimni yoqdi bag‘oyat,  
Habibim, munisim, yorim, kel endi. 
 
Quloq solg‘il so‘zimga, nozli dilbar,  
Hayolda surating hardam munavvar,  
Muhabbatdan vujudim ichra ozor,  
Qoshing qarosiga jonim barobar,  
Mani turki kamondorim, kel endi.  
  
Ajoyib nozanindursan zamonda,  
Hayolim jo etib jism aro jonda,  
Quyun yanglig‘ kezib chiqdim makonda,  
Seningdek ko‘rmadim bir gul jahonda, 
La’li-labi, shakar-bolim, kel endi. 
 
O‘larga yetti jonim sitamingdan,  
Va lek, bebahradurman karamingdan,  
Umidvor Sayfiy jon muruvvatingdan,  
Nasimiy, notavondur bu g‘amingdan,  
Kel, ey yorim, kel, ey jonim, kel endi. 

Ishqing o‘tig‘a kuygoli keldim, 
Oydek yuzingni ko‘rgoli keldim. 
 
Savdoyi zulfing, tushdi boshimg‘a, 
Sendin davosin, olg‘oli keldim. 
 
Osiy qulingman, yonib gunohdin, 
Astahfurilloh, aytgoli keldim. 
 
Ko‘rdim jamoling, ketdim o‘zimdan, 
Majnuni shaydo, bo‘lg‘oli keldim. 
 
Soqiy, qadahni qilg‘il muhayyo, 
Vahdat mayidan ichgoli keldim. 
 
Mеni so‘rasang, ey, gul uzorim, 
Mahfi jamoling bo‘lg‘oli keldim. 
 
Rahmat eshigin, Mashrabga ochg‘il, 
Oydek jamoling, ko‘rgoli keldim. 

Sevdim bir parini istadim rohat, 
Tolvas aylar hardam ul yora ko‘nglim. 
Hech rohat ko‘rmadim yetishdi ofat, 
Furqat ichra qoldi ozora ko‘nglim. 
 
Go‘yo fasli bahor ochilg‘an guldir, 
Kuydim hasratingdan sevdigim guldir. 
Yorim toza guldir ko‘nglim bulbuldir,  
Borib qachon qo‘nar gulzora ko‘nglim. 
 
Tig‘i paykomindan bag‘rim dilindi, 
Roziman o‘ldirsang jonim ol endi, 
Qaro zulfing yuzda yuza bo‘lindi, 
Har zulfing yuzinda yuz pora ko‘nglim. 
 
Oshiq bo‘lg‘on guloq solar bu so‘za, 
Majnunam Laylichun chiqmisham cho‘la, 
Mani ko‘nglim yorda yor ko‘ngli o‘zga, 
Hanuzam ayrilmas bechora ko‘nglim. 
 
Gul yuzina tushgan ul qora qoshdir, 
Go‘zlasam ul qosha qo‘zlarim yoshdir, 
Holima rahm etmas bir bag‘ri toshdir, 
Mudom sargizdondur ovvora ko‘nglim. 
  
Nafas aytar, sarim yor sanga qurbon, 
Jamoling ko‘rganlar husninga hayron, 
Man ishqning dardini gizladim pinhon, 
Go‘ring zohir qilar oshkora ko‘nglim. 

O‘qiy оlmas bo‘ldim kitоblar,  
Harflar ko‘zga arang ko‘rinar.  
Faqat sеning chеhrang ko‘rinar,  
So‘zlar dоstоnidan kеtib. 
 
Chaman kеzsam endi tinchim yo‘q,  
Na kapalak, na rang ko‘rinar.  
Faqat sening chеhrang ko‘rinar,  
Gullar bo‘stоnidan kеtib. 
 
Оqshоm ko‘zni yumsam ham shu hоl,  
Ko‘kda yalt-yalt bir rang ko‘rinar.  
Faqat sеning chеhrang ko‘rinar,    
Yulduz оsmоnidan kеtib.  
 
Muhabbat, dеb kеldim dunyoga,  
Оshiqqa yеr bir tоng ko‘rinar.  
Faqat sеning chеhrang ko‘rinar,  
Dunyo har yonidan kеtib. 

Har yigitning aslin bilay desangiz, 
Ma’rakada o‘tirib turishin ko‘ring. 
Birоv bilan oshno bo‘lay desangiz, 
Avval va’dasinda turishin ko‘ring. 
 
Uzoq-yaqin yo‘la borar bo‘lsangiz, 
Mardlikning qilichin cholar bo‘lsangiz, 
Bir bedovni saylab olar bo‘lsangiz, 
Siynasin-sag‘risin garishin ko‘ring. 
 
Bir pul tishsa bir iflosni qo‘lina, 
Ko‘ksin ochib gazar qishning yelina, 
Хaridor bo‘lsangiz qiza galina, 
Adabin, ikromin, o‘tirishin ko‘ring. 
 
Mard yigitning yarog‘ oti shay bo‘lsa, 
Yetishar har yerda hayda-hay bo‘lsa, 
O‘zi hotam bo‘lib, yana boy bo‘lsa, 
Chor tarafdan mehmon galishin ko‘ring. 
 
Mard yigitning ishi suhbat soz bo‘lar, 
Ko‘ngli qish bo‘lmayin doim yoz bo‘lar, 
Yaxshini ko‘nglinda gina oz bo‘lar, 
Yomonni gunda bir  urishin ko‘ring. 
 
Nomard yurar mudom o‘limnan qochib, 
Uyina borg‘anda zahrini sochib, 
Mard yigit mehmona ko‘ksini ochib, 
Nomardni mehmonnan qochishin  ko‘ring. 
 
Qadrdon qardoshdan uzoqdosh bo‘lib, 
Qadrsiz yot bilan qarindosh bo‘lib, 
Maхtimquli, nosozlara duch bo‘lib, 
Xo‘janing, sayyidning yurishin ko‘ring. 

Farang ro‘mоl bоshinda,  
Ganjumlari qоshinda. 
O‘zi nеcha yoshinda,   
Qaygu-alam bоshinda. 
 
Suv galadi bоshinnan,       
Tеgirmоnni dоshinnan.  
Akaginang aylansin,    
Ko‘zginangni yoshinnan. 
 
Shabbоz qоvun to‘rlama,            
To‘rtko‘l yo‘lin yo‘llama.   
Yurtingiza bir galdik,        
Uka, bizni хo‘rlama. 
 
Magazina bоrsam gunim bоtadi, 
Magazinchi ukam nоvvоt оtadi. 
Оtgan nоvvоtini yomоn go‘rmiman, 
Оdamlar ichinda qattiq bоtadi. 

Qora toshdan qora qilni ko‘rgan ko‘z, 
Ko‘ngillar ko‘rjagi ko‘za mehmondur. 
Galgan osh deb galmasdan burmag‘il yuz, 
Nonga muhtoj emas, so‘zga mehmondur. 
 
Og‘irdir hangomlar, uzoqdir yo‘llar, 
So‘rashsa yigitlar, so‘zlashsa tillar. 
Bahorda ochilg‘an rang-barang gullar, 
Bir fasl ochilar, yoza mehmondur. 
 
Yigitni bo‘lmasa yarog‘i-oti, 
Shuni yaxshi biling, bo‘lmas g‘ayrati. 
Qarrig‘anda getar belning quvvati, 
Yigitlikning zo‘ri diza mehmondur. 
 
Na ulug‘ hunarlar, na sirli ishlar, 
Na havoyi tog‘lar, baland og‘ochlar. 
Oltmish alvon, yetmish turli yemishlar, 
Og‘ochdan ayrilar, kuza mehmondur. 
 
Haqni yod aylasang, haqdan qo‘rqing-a, 
Shayton aro tushar, qo‘ymas erkinga. 
Go‘zal juvon, quvonmag‘il husninga, 
Ko‘nalarsan, husning yuza mehmondur. 
 
Maxtumquli aytar, ellar o‘zimda, 
O‘lim yodimdadur, qo‘rquv ko‘zimda. 
Har necha yashasang yerning yuzinda, 
Odam o‘g‘li bir-birina mehmondir. 
Aziz jonlar, tanda bizga mehmondir. 

Qo‘shiq etib kuylarman, sanam,  
Sеnga yoniq muhabbatimni.  
Ellar kеzib so‘ylarman, sanam.  
Sеnga yoniq muhabbatimni. 
 
Qo‘shig‘imning alvоn baytlari,  
Quyosh bo‘lib sоcharlar ziyo.  
Tоnglar bеdоr o‘ylarman, sanam,  
Sеnga yoniq muhabbatimni. 
 
Sayyoralar lоl qоlur, hattо,  
Jo‘shqin dilim navоlaridan.  
Inоn, dоstоn aylarman, sanam,  
Sеnga yoniq muhabbatimni. 
 
Yuragimdan zarrin nur оlib,  
Charaqlagay so‘lim оqshоmlar.  
Mangu dilga jоylarman, sanam,  
Sеnga yoniq muhabbatimni. 
 
Оshiq Erkin, yuraging mash’al,  
Sadоqating quyoshdek yorug‘.  
Qaynab-tоshib kuylarman, sanam,  
Sеnga yoniq muhabbatimni. 

Ey yoronlar, bir yuzi gul oya oshiq bo‘lmisham, 
Barchalar maqsudi gul ra’noya oshiq bo‘lmisham, 
Bulbulam bog‘ ichradur, g‘ovg‘oya oshiq bo‘lmisham 
O‘zi g‘oyib, zulflari yaldoya oshiq bo‘lmisham 
Manzilim bog‘ ichradur, sahroya oshiq bo‘lmisham. 
 
Ko‘nglim ichra yor g‘amidur manzilim sahroda, hey, 
Tortishim g‘am-g‘ussadur man do‘nmisham Farhoda, hey, 
Soldi ishqing dilbaro jon-u jigarim o‘tga, hey, 
Vodarig‘o, o‘tdi umrim, zoya berdim boda, hey 
Ohi ko‘p, afg‘oni ko‘p barnoya oshiq bo‘lmisham. 
 
Do‘st havoyi vaslini men muncha chandon istaram, 
Domi zulfing qasdina o‘zimni zindon istaram, 
Dema g‘amdin bir yo‘la ko‘nglimni xandon istaram, 
Bir g‘arib oshiq manam, yor sani chandon istaram, 
Kecha-yu kunduz, biling, huv-hoya oshiq bo‘lmisham. 
 
Istamas yorim mani, ul yora zorim yo‘q mani, 
Qolmisham hayron bo‘lib, g‘ayri nigorim yo‘q mani, 
Oldi jonim ishqing o‘ti, ixtiyorim yo‘q mani, 
Kelsa aqlimni olar, ketsa qarorim yo‘q mani, 
Kiprigi o‘q, qoshlari ul yoya oshiq bo‘lmisham. 
 



 129 

Aytadur Maxtimquli, man munda kona ug‘radim, 
Sayr etib bordim falakdin, lomakona ug‘radim, 
Chun mani rasvo qilibdur ishqi kona ug‘radim, 
Yetmish ikki shahr ila ming bir do‘kona ug‘radim, 
Shuncha sargardon safil-u zoya oshiq bo‘lmisham.   

Nargislaring, ey, sho‘х,  
Shahlо, shahdо, shahlо,  
Оhu ko‘zlardan ham  
A’lо, a’lо, a’lо. 
 
Shamshоdni lоl aylar,  
Sarvi qadding, yor ey,  
Buncha bo‘larmu yor,  
Zеbо, zеbо, zеbо. 
 
Оshuftalar etdi,  
Husni malоhating.  
Qaydin bo‘la qоldim,  
Shaydо, shaydо, shaydо. 
 
G‘ayrat kamarini,  
Yеchma Оshig‘ Erkin.  
Bo‘lmag‘uncha dildоr,  
Laylо, laylо, laylо. 

Sеn kabi, ey, mahliqо, оlamda bir,  
Dilrabо, huriliqо оlamda bir. 
Sеvgi bоg‘in bulbuli go‘yosisan,  
Andalibi хushnavо оlamda bir. 
 
Yo‘q sеning la’li zulоlingga qiyos,  
Bo‘sasi dardga davо оlamda bir. 
Nag‘masоz-u хushkalоm, lutfi shirin,  
So‘zlari nash’u navо оlamda bir. 
 
Chеhrasi gul, ko‘z qоra, qo‘llar хinо,  
Diydam uzra to‘tiyo оlamda bir. 
Оshiq Erkin, qanding urgil, sеn kabi,  
Chin vafоga оshinо оlamda bir.  



 135 

 



 136 

  
 

Xarning ishi xardur, do‘stlar, 
Ming maqtasang, otcha bo‘lmas. 
Badaslga amal yetsa, 
Biling, asl zotcha bo‘lmas. 
 
Foniy dunyog‘a ishonmang, 
Oltin-kumushga quvonmang. 
Kuyovlarga ko‘ngil bermang, 
Bir do‘g‘g‘an zuryodcha bo‘lmas. 
 
Ko‘p yillarni ko‘rsa ko‘zing, 
Har ma’nidin bilsang o‘zing. 
Bir nodong‘a aytgan so‘zing, 
Esib o‘tgan yelcha bo‘lmas. 
 
Maxtumquli, ajab chog‘lar, 
Kimsa kular, kimsa yig‘lar. 
Turli meva bergan bog‘lar 
So‘vilar, jannatcha bo‘lmas. 

Ko‘nglim o‘rtansun, agar g‘ayringa parvo aylasa, 
Har ko‘ngil hamkim, sening ishqingni paydo aylasa. 
 
Har kishi vaslin tamanno aylasam navmid o‘lay, 
Har kishi hamki, sening vasling tamanno aylasa. 
 
O‘zgalar husnin tamosho aylasam chiqsin ko‘zim, 
O‘zga bir ko‘z hamki, husningni tamosho aylasa. 
 
G‘ayr zikrin oshkora qilsa lol o‘lsun tilim, 
Qaysi bir til hamki, zikring oshkora aylasa. 
 
Rashkdin jonimg‘a har nargis ko‘zi bir shu’ladur, 
Bog‘ aro nogoh, xirom ul sarvi ra’no aylasa. 
 
Dahr sho‘xiga, Navoiy, sayd bo‘lma necha kim, 
Kun uzori uzra tun zulfin mutarro aylasa. 

Tun oqshom bo‘ldi-yu, kelmas mening sham’i shabistonim, 
Bu anduh o‘tidin har dam kuyar parvonadek jonim. 
 
Ne g‘am ko‘rguzsa ko‘ksim porasin choki giribon, 
Ko‘rinmas bo‘lsa ko‘nglim yorasidin chog‘i pinhonim. 
 
G‘amidin durri maknundek, sirishkim oqdi Jayhundek, 
Muzayyan qildi gardundek, jahonni ashk g‘altonim. 
 
Navoiy kibi hijrondin, bu oqshom o‘ldim afg‘ondin, 
G‘amim yo‘q bo‘yla yuz jondin yetib gar kelsa jononim. 

Tushdi savdоyi muhabbat bоshima,  
Оr etar mardum kеlurg‘a qоshima. 
 
Ko‘p muhabbat kuyida qоn yig‘ladim,  
Yetti iqlim g‘arq bo‘ldi yoshima. 
 
Sajda aylar zоhid ul mеhrоb arо,  
Mеn qilurman sajdaб egma qоshima. 
 
Muxtasib to‘kturdi sоqiy bоdasin,  
Yetmadi aqlim mеni sirdоshima. 
 
Kunda yuz ming-jabr qilsang, o‘rgulay,  
Qo‘y qarab g‘am yukini bardоshima. 
 
Mashrabi dеvоnani hayrоn etib,           
Nеsababdin kеlmading bir qоshima. 

Dunyoda bоrlig‘idan quvоnadurman, 
Оftоb yuzing ko‘rоlmay hayrоnadurman.  
 
Mеn bilmam nе sababdur yod aylamaysan,  
El-u elatlar ichra afsоnadurman.  
 
Sеnsiz yolg‘izlig‘imdan оhim alamdur,  
Ishq оtashida bag‘ri so‘zоnadurman. 
 
Nоz-u nazоkatingdan o‘rtandi jоnim,  
Lutf-u karamdan tоkay bеgоnadurman. 
  
Mushtоq guliga tanhо visоling оrzu,  
Gar bo‘lmasa muyassar giryonadurman. 
 
Mujgоn o‘qini uzgil mardоna, Sayfiy, 
Ko‘ksim qalqоn etarga nishоnadurman. 

Ta’rif etay bir yor aslin, 
Man shugun Ra’noni go‘rdim. 
Orzu etib aning vaslin, 
Man shugun Ra’noni go‘rdim, 
Qoshlari qaroni go‘rdim. 
 
       Naqorat: 
Go‘rdim, go‘rdim, nani go‘rdim, dod-ay, 
Tog‘larda so‘noni go‘rdim, 
Qoshlari qaroni go‘rdim. 
 
Ra’no degan sochi sori, 
Sochlari sumbulni tori. 
Go‘rgan aytar, kimni yori, 
Man shugun Ra’noni go‘rdim, 
Qoshlari qaroni go‘rdim. 
       Naqorat: 
 
Ra’no degan bog‘da gazar, 
Yoqosina duyma duzar. 
Oshiqlarni bag‘rin ezar, 
Man shugun Ra’noni go‘rdim, 
Qoshlari qaroni go‘rdim. 
       Naqorat: 
 
Ko‘rmisham sahar chog‘lari, 
Siynama solmish dog‘lari, 
Bilmam ko‘ngli so‘rog‘lari, 
Man shugun Ra’noni go‘rdim, 
Qoshlari qaroni go‘rdim. 
       Naqorat: 

Ey, ko‘ngil, bo‘lgil adab bo‘stonida gulnorlar,  
Ko‘rsa gulni toj etar, boshiga har dildorlar. 
 
Odamiylarning gulidur bo‘lsa har kim boadab,  
Beadabdin doimo jonga yetar ozorlar. 
 
Yoshlarni tarbiyat qil ma’rifat gulzorida, 
Bog‘bon tarbiyasiga bog‘liq mevazorlar.  
 
Ko‘r o‘zingdin bir jinoyat birla ushlab eltsalar,  
Tovlamas erdi qulog‘in soz esa dutorlar. 
 
Majlis ichra o‘ltirib behudaga so‘z ochmagil,  
Ko‘p kishilar til balosidin bo‘libdur xorlar. 
 
Yaxshi bo‘lsang yaxshi derlar, gar yomon bo‘lsang agar,  
To jahon boricha bad noming qilur izhorlar.  
 
Bilmay o‘z holing havoga uchma, ey, ko‘ngil qushi, 
To tusholmay yerga jisming bo‘lmasin afgorlar. 
 
Gar salomat bo‘lmoq istarsan jahonda Orzu,  
Kam suhan-u kamtarin bo‘l, bas senga guftorlar.  

Dardi-dilim eding-eding,   
Sеvgan gulim eding-eding 
Sеnikiman mudоm, deding,  
Mudоmlaring yodimda. 
 
Sеn kеtdingu erkam, lekin, 
Salоmlaring yodimda. 
Labing sharоridan bеrgan, 
In’оmlaring yodimda. ̀  
 
Tоg‘larni qоr yodindadur, 
Оshiqni yor yodindadur. 
Hоfizni tоr yodindadur,  
Payg‘оmlaring yodimda. 
 
Yurishlaring til mavsumi, 
Gulishlaring dil mavsumi.  
Qarashlaring gul mavsumi,                          
Хirоmlaring yodimda. 
 
Sеn kеtdingu erkam lеkin, 
Salоmlaring yodimda.  
Labing sharоridan bеrgan,  
In’оmlaring yodimda.          

Eshigi ayvonli, bog‘chali bog‘li, 
Xush ajab joylari bordur sanamning, 
Ajab tomoshali, ham oq o‘tog‘li, 
Bostonli sayroni bordur Sanamning. 
 
Bu notavon ko‘zim ishqinda zori, 
Gamzasi jon olar, shirin guftori, 
Ko‘nglima xush yoqar ajab raftori, 
Tillodan shonasi bordur Sanamning.  
 
Sanamning qayg‘usin vayron etmaka, 
Bog‘i bor sollonib sayron etmaka, 
Kiprigi jonimni hayron etmaka, 
Boshinda jig‘osi bordir Sanamning.   
 
O‘zi xushqiliqli, qo‘li sozlidur, 
Olg‘ir lochin qushli, uchqur bozlidur, 
Bog‘i sarhovuzli, o‘rdak-g‘ozlidur, 
Ko‘linda so‘nasi bordur Sanamning.   
 
Yetti yildir men yorimdan judoman, 
Boshim qurbon, yo‘linda hoki poyman, 
Yetti yildan beri kuyib yonaman, 
Yuragimda dog‘i bordur Sanamning.   
 
Mohitobon ichra mohlar mohidur, 
Oy-u yillar chekkanim shuning ohidur, 
G‘arib Shohsanamning qiblagohidur, 
Tilinda sanosi bordur Sanamning.    

            Gal bolam, sani istarlar,                                              O‘rdagi bor g‘ozlar bilan, 

Istaging bog‘dadur, bog‘da.                                        Suhbati bor sozlar bilan. 
Har na balog‘a man duzayn,                                       O‘n uch-o‘n to‘rt qizlar bilan, 
Sayotxon bog‘dadur, bog‘da.                                      Sayotxon bog‘dadur, bog‘da. 
Ko‘zlarim yordadur, yorda.                                         Ko‘zlarim yordadur, yorda. 
 
 
Qarodur Salbining ko‘zi,                                            Erimas tog‘larning qori, 
Go‘rmaka Sayotning yuzi.                                          Yuzlari Hindiston nori. 
Jonim, Mammatxon qizi,                                            Qirqlanji qizlarning sardori, 
Sayotxon bog‘dadur, bog‘da.                                     Sayotxon bog‘dadur, bog‘da. 
Ko‘zlarim yordadur, yorda.                                        Ko‘zlarim yordadur, yorda. 

Do‘stlarim, ko‘ngil qo‘yib sеvdim dilоrоmimni man,  
El kеzarman yodi birla yo‘qlab оrоmimni man. 
 
Qochgay uyqu ko‘zlarimdan sоg‘inib tun kеchalar,  
Uхlamay kunduzga bеrdim ko‘p shirin shоmimni man. 
 
Qilmangiz ayb, do‘st-u yorlar, men uni Shirin dеsam,  
Sеvgimiz dоstоn etay, Farhоd qo‘yib nоmimni man. 
 
Ishqimiz pоk chashmasidan bahra оlsin o‘zgalar,  
Shul erur istak, so‘ray javlоn urib kоmimni man. 
 
Nоla qilmas Оshiq Erkin, dil to‘la mеhri vafо, 
Yod etarman har qadamda sеn dilоrоmimni man. 

Iltimоsim, gavharimga,  
Bоrib mеni shaydо, dеnglar.  
O‘rtanurman firоg‘ida, 
Ko‘ngli оning daryo, dеnglar. 
 
Lоla yuzli go‘zal nigоr,  
Asir etdi aql-u hushim.  
Gar yеtmasa visоlingga,  
Aql-u hushdan judо, dеnglar.  
 
Yor tiziga bоshim qo‘ysam,  
Nоm qo‘ydilar Majnun dеya,  
Ishq bоg‘iga kеlib Majnun,  
Qildi ta’zim angо, dеnglar.  

Dilbar mеnga bоqdi shirin,  
Ibоli qоsh qоqdi shirin. 
 
Shundan bеri yo‘qdir оrоm,  
Nеga shuncha yoqdi, shirin. 
 
Yor nе dеsa bari shirin,  
Dеgan хayol yog‘di shirin. 
 
Jufti bo‘lsa, bоqmas erdi,  
Balki hanuz tоq-di, shirin. 
 
Ishq-muhabbat daryosida,  
Dоim birga оqdi shirin. 
 
Baхtli hayot bo‘stоnidan,  
Ko‘ksimga gul taqdi shirin. 
 
Safо Оchil, yorga qayril,  
Takrоr sirli bоqdi shirin. 

Avval bоshda majlisingda ko‘rishdim,  
So‘yla go‘zal, kimni sеvar yorisan.  
O‘ldirmоqchi bo‘lding, qоchdim qutuldim,  
So‘yla go‘zal, kimni sеvar yorisan. 
 
Tоmоsha aylading mani o‘yinima,  
Adab-ikrоm bilan galding yonima. 
Kamardayin zulfing sоlding bo‘ynima,  
So‘yla go‘zal, kimni sеvar yorisan. 
 
Ko‘zlaring jallоddur, kipriging nashtar,  
Bilmam shu nasibam qaylarga tоrtar.  
Sani ko‘rgach, dardim kunba kun оrtar,  
So‘yla go‘zal, kimni sеvar yorisan. 
 
Biz ham оshiq bo‘ldik shu jallоd ko‘zga,  
Haqiqiy оshig‘dur shu jallоd ko‘zga.  
Najib san so‘zlasang o‘z so‘zing so‘zla,  
So‘yla go‘zal, kimni sеvar yorisan. 

Хayollarim оlding mеni,  
Nе kuylarga sоlding mеni,  
Barbоd etib halоvatim,  
Dil tоrlarim chalding mеni. 
 

Naqоrot: 
O‘ltiraman. O‘ylоnaman.   
To‘lg‘оnaman ham yonaman.  
Sеning mоviy ko‘zlaringni, 
Хumоr-хumоr sоg‘inaman.      
 
 
Olis bir yulduzsan bugun,  
Tоpilmas qunduzsan bugun.  
Ishоngil, tоshga aylandi,  
Sеn dilda qоldirgan tugun. 
 

Naqоrot: 
O‘ltiraman. O‘ylоnaman.   
To‘lg‘оnaman ham yonaman.  
Sеning mоviy ko‘zlaringni, 
Хumоr-хumоr sоg‘inaman.      
  
 
Оsmоnimda humоy eding,  
Malоhatlarga bоy eding.  
Hur-u malaklar elinda,  
Mеning uchun bir оy eding. 
 

Naqоrot: 
O‘ltiraman. O‘ylоnaman.   
To‘lg‘оnaman ham yonaman.  
Sеning mоviy ko‘zlaringni, 
Хumоr-хumоr sоg‘inaman.      
 
 
Tugab ko‘zimda yoshlarim. 
Bitib bоrar bardоshlarim.    
To‘planib Оshiq Erkinga.   
Ko‘ngil bеring, darddоshlarim. 
 

Naqоrot: 
O‘ltiraman. O‘ylоnaman.   
To‘lg‘оnaman ham yonaman.  
Sеning mоviy ko‘zlaringni, 
Хumоr-хumоr sоg‘inaman.      

So‘yla-so‘yla, sanga qurbon bo‘layin, 
Aqlim oldi qora go‘zlaring sani, 
Sanga galgan dardga qalqon bo‘layin, 
Yoqdi mani suji dillaring sani. 
 
Oshiq bo‘lgan jondan umidin uzar, 
Kechalar uxlamay lavhalar tuzar. 
Ko‘llarning ichinda g‘arqillab gazar, 
Yashil bosh so‘nali g‘ozlaring sani. 
 
Go‘zallar ichinda sansan o‘dog‘a, 
Gal, ikkimiz gasht etali bu bog‘a. 
Dunyoni ma’budi sanga sadag‘a, 
Ming qiza barmasman nozlaring sani. 
 
Qurbon bo‘lay qomatinga, yuzinga, 
Dal gardona, qoshlarina, so‘zina. 
Aziz jonlar, fido bo‘lsin o‘zina, 
Aqlim oldi qora ko‘zlaring sani. 
 
Oshiq G‘arib, gul yuzining zoridur, 
Ko‘rgan aytar, bular kimning yoridur. 
Yo‘l yurisang go‘zlarima doridur, 
Qadamingnan chiqqan to‘zlaring sani.

Oy-u yillar kezardim ajib so‘roq ichinda, 
Gul kabi goho ochib ko‘nglimni bog‘ ichinda, 
Gohi ko‘mdim dilimni oydagi dog‘ ichinda,  
Bu dunyi bir tilsimdur, qil bor qiyoq ichinda. 
Bir ganji ko‘k ichinda, biri tuproq ichinda. 
 
Ishq bog‘ini sayr etdim, qish yoz bo‘lib ko‘rindi, 
Dunyo kelin, durmushi pardoz bo‘lib ko‘rindi, 
Sevgi so‘zi falakda parvoz bo‘lib ko‘rindi, 
Yorning aksi quyoshday qalqdi qarog‘ ichinda. 
Ohangrabo ohular kezganday tog‘ ichinda. 
 
Har kishi bir umrga yetgulik do‘st tanlasin, 
Birga mahsharga qadar ketgulik do‘st tanlasin, 
Tangrisiz qolsa tavob etgulik do‘st tanlasin, 
Do‘sti yo‘qqa yo‘q ilinj yaqin yiroq ichinda. 
Mulki borliq bo‘lsa ham garchi quchoq ichinda. 
 
To‘ldirg‘ali jahonni bir pari jilva bilan, 
Ko‘kka otdim dilimni ruhiyat dilbar bilan, 
Ufqni maydek ichdim sher yo‘lida hayhular, 
Umri bemaqsad Omon, qushdir yong‘oq ichinda.  
Yonmoqchiman har dilda yongan chiroq ichinda. 

Biyoki zulfi kaju chashmi surmaso injost,                         Zulfi halqa – halqau ko‘zi qaro bu yerdadir,           
Nigohi garmu adohoi dilrabo injost.                                  Boqishi shafqatli-yu, nozik ado bu yerdadir. 
   
Karashma - tig‘u, mija – xanjaru, nigah - almos,              Kiprigi xanjar, karashma tig‘u ko‘z tashlash yashin, 
Shahodat ar talabi, Dashti Karbalo injost.                         Gar shahid bo‘lmoqchi ersang, Karbalo bu yerdadir. 
 
Agar bihisht dihihandat, firebi kas naxo‘ri;         Bersa ham jannatni, aldanma kishilar so‘ziga, 
Qadam zi maykada berun, maneh ki jo injost.        Bir qadam mayxonadan jilmaki, jo bu yerdadir. 
 
Bu tavfi Ka’ba kujo meravi, dile daryob,        Ka’baga bormoq na hojardir, agar dil ovlasang, 
Ki xalq behuda jon mekanad, jo injost.              Behuda yo‘llar kezar bu xalqu, jo bu yerdadir  
 
Zi poy to sari o‘ har kujo ki menigaram,        Husniga boshdan-oyoq boqqanda har bir nuqtatadan, 
Karashma domani dil mekashad, ki: jo injost.       Dilni tortib har karashma, derki: jo bu yerdadir. 
  
Kitobxonai olam varaq-varaq justam,                      Izladim bir-bir jahonda har necha bo‘lsa kitob, 
Xati tu didamu guftam, ki muddao injost.        Ko‘rdimu xattingni dedim: muddao bu yerdadir. 
  
Zakoti husn agar medihi baroi  xudo,         Istasang husning zakotini berarga mustahiq 
Biyoki, Zebuniso hamchu man, gado injost .                    Keldi, bu Zebuniso yanglig‘ gado bu yerdadir1        

                               
1 Zebuniso g‘azali o‘zbekchaga M.Muinzoda tomonidan tarjima qilingan. 

Bag‘rimni qildi giryon,  
Zolim ayroliq, ayroliq.  
Ko‘nglimni etdi vayron,  
Zolim ayroliq, ayroliq.  
 
Boshimg‘a tushib malomat,  
Qutula bilmay salomat,  
Ko‘rsatdi bizga karomat,  
Zolim ayroliq, ayroliq. 
 
Ayroliqning jabri yetti,  
Yig‘lab-yig‘lab bari ketdi, 
Oz-u kamin aytsak netdi,  
Zolim ayroliq, ayroliq. 
 
Ayroliqning jabri yomon,  
Har kim boshinda bir zamon, 
Qadimda Bahrom, Gulandom,  
Ular ayroliq, ayroliq. 

Qoshi qora, ko‘zi qora, 
Go‘zlari xummor Xatija. 
Yuragima solding yaro, 
Ayladi bemor Xatija. 
             
          Naqorat: 
 
Oy Xatija, jon Xatija,  
Olmamisan, nor, Xatija. 
 
Egningga duyma yarashar, 
Go‘zingga surma yarashar, 
Ko‘ksingga juft nor yarashar, 
Olmamisan, nor, Xatija. 
 
           Naqorat: 
 
Izimda johil jumriylar, 
Ko‘yingda qumri, bulbullar, 
Bog‘dagi gullar, bulbullar,  
Go‘zalliging yor Xatija. 
 
            Naqorat:  
 
Sayidiy der, bu dardlara, 
Jonim qurbon yor yo‘llara, 
Yana galsam bir go‘rmaka, 
Oy yuzingni yor Xadicha. 
 
             Naqorat: 

Kecha kelgumdur debon, ul sarvi gulro‘ kelmadi, 
Ko‘zlarimg‘a kecha tong otquncha uyqu kelmadi. 
 
Lahza-lahza chiqdim-u, chektim yo‘lida intizor, 
Keldi jon og‘zimg‘a-yu, ul sho‘xi badho‘ kelmadi. 
 
Ul parivash hajridinkim, yig‘ladim devonavor, 
Kimsa bormukim anga, ko‘rganda kulgu kelmadi. 
 
Tolibi sodiq topilmas, yo‘qsakim qo‘ydi qadam, 
Yo‘lg‘a kim avval qadam ma’shuqi o‘tru kelmadi. 
 
Ey, Navoiy, boda birla xurram et ko‘ngling uyin, 
Ne uchunkim, boda kelgan uyga qayg‘u kelmadi. 

Yo‘lim tushib galdim saning yoninga, 
Yor uyong‘il, dedim, san uyonmading. 
Qushlar oh ayladi qilg‘on zorima, 
Hammalar uyondi, san uyonmading. 
 
Tong sahardan esar saboning yeli, 
Man bulbulam, yod aylaram ul guli. 
Dang-u dushim aytar, nadur xayoli, 
Sirim fosh aylading, yor uyonmading. 
 
Kecha qorong‘udir, ko‘zlarim ko‘rmas, 
Xayolim gech bo‘ldi, fikrim ilinmas. 
Yaxshidan-yomondan yorim sas bermas, 
Uzun geja o‘tdi, yor uyonmading. 
 
Nafas aytar, endi getarman bundan, 
Tong shamoli o‘tar bo‘ldi bu jondan. 
Endi qo‘l go‘tardim sevarim sannan, 
Sirim fosh ayladim, yor uyonmading. 

Muhabbat ahliga joning fido qilsang munosibdur, 
Alarg‘a bor-ho, mehr-u vafo qilsang munosibdur. 
 
Agar topsang jahonda bir nigori nozparvarni, 
Anga o‘zni asir-u mubtalo qilsang munosibdur. 
 
Qayu mahbubi dilbar ersa olamda muhabbatsiz, 
Yiroq o‘zni san andin bor-ho qilsang munosibdur. 
 
Vafo rasmin qayu yori, qadrdon aylasa zohir, 
Aning kuyida o‘zni bir gado qilsang munosibdur. 
 
Agarchi ul parivash doimo g‘ayriga yor bo‘lsa, 
Va lekin o‘zni san andin judo qilsang munosibdur. 
 
Agar begonalik qilsa hamisha sandin ul mahvash, 
San o‘zni o‘zga oyga oshno qilsang munosibdur. 
 
Ayo, oromijon bo‘lsa agar sanda vafo bo‘lsa, 
Avazning barcha komini ravo qilsang munosibdur. 

Manam Majnuni ishq, do‘stlar, ki, bir Layloni izlarman, 
Jamoli gul, sochi sunbul, ko‘zi shahloni izlarman, 
Ajab bir tiyra dildurman, qamar siymoni izlarman, 
Mani ishqida band etgan qadi zeboni izlarman, 
O‘shandoq ofatijon, sho‘xi beparvoni izlarman. 
 
Asiri gulyuzidurman, jahon gulzorini naylay, 
Anga ko‘ngilni oldirdim, bo‘lak dildorini naylay, 
Deyurg‘a sirri mahram yo‘q, bu g‘am izhorini naylay, 
Malomat qilsa qilsin el, alar guftorini naylay, 
Kechibman or-nomusdin, o‘shal barnoni izlarman. 
 
Yoronlar, bir parivash ishqining devonasi bo‘ldim, 
Berib barbod aqlimni xirad begonasi bo‘ldim, 
Ko‘rib husni charog‘ini yonib parvonasi bo‘ldim, 
Netay, Miskin kabi xalqin jahon afsonasi bo‘ldim, 
Jununim ayb qilmanglar mohi anqoni izlarman. 

Xol-u xating xayolidin, ey sarvi guluzor, 
Gohi ko‘zimga xol tushubdur, gohi gubor. 
 
Yuzingda xol safhada tomg‘on kabi qaro,  
Xoling malohati tus erurkim qaroda bor. 
 
Jonimni o‘rtagan yuz-u xolingni bilmasang, 
O‘t shu’lasida ayla gumoni bir uchuq sharor. 
 
Bilmam ko‘ngilda xollaringni xayolidur, 
Yo kipriging tikonlarin aylabsan ustuvor. 
  
Har dam ko‘ngil haloka ko‘zim tiyra bo‘lmagin, 
Bilg‘ay birovki, yori erur sho‘xi xoldor.  
 
Mashshotayi qazo bezamish xol-u xattini, 
Beixtiyorlikda bormu manda ixtiyor. 
 
Miskin Navoiy, xol-u labing ko‘rsa jon berur, 
Boqsang ne bo‘ldi su’rati xoliga, ey nigor.  



 207 
 



 208 
 



 209 
 



 210 
 



 211 

 
Bazmimga keldi ul pari, ruxsorin aylab gul bu kun, 
Cheksam ne tong o‘tlug‘ navo, ul na’vikim bulbul bu kun. 
 
Bo‘ldi mashonim mushk isi birla muattar, ey ko‘ngil, 
Yuz uza yozmishdur magar, ul dilrabo kokul bu kun. 
 
Ko‘nglimg‘a ta’sir etmasa bulbul fig‘oni, ne ajab, 
Kim, guluzorin ilgida mano qilur qul-qul bu kun. 
 
Sarmasti sahbo bo‘lg‘ali chinni qadahlar to‘ldirib, 
Avval o‘zi no‘sh aylabon tutdi manga ham mul bu kun. 
 
Ul otashin yuzni ko‘rib gulshanda shaydo andalib, 
Ishqi o‘tig‘a o‘rtanib bo‘lmish vujudi kul bu kun. 
 
Ey dil, bu yanglig‘ bazm agar umrida bir kun bersa dast, 
Ichki visolin bodasin, aylab qadah mul-mul bu kun. 
 
Tun boda ichmay zohido, xudbinlik izhor ayladi, 
Bu beadablik bo‘ynig‘a tasbehi netmish gul bu kun. 
 
Garchi erurman, tolei Feruz ila olamda shoh, 
Lek, ul parilar sarvari ollidadurman qul bu kun. 

Qancha dono bo‘lsang ham, har joyda san o‘ylab gapir, 
O‘zgalarga bir nafas navbat berib, tinglab gapir. 
 
Toshga suv yuqmas kabi yuqmaydi nodonlarga gap,  
So‘zni qadriga yetguvchi odamni san tanlab gapir. 
 
Zarra nuqsonin ko‘rib, hargiz kishiga kulmagin, 
Avvalo aybing tuzat, so‘ngra o‘zing maqtab gapir. 
 
Yo‘ldan ozgan uchrasa, darrov borib ayla quloq,  
To‘g‘ri yo‘lni ko‘rsatib har xil misol aylab gapir. 
 
Ey, Ali, aqli raso bo‘lsang havolanmay gapir, 
Xush navo bulbul kabi har shoxaga qo‘nmay gapir.  

Davlatimdan shoyi, zarga o‘rayman, 
Gul tarzim sarg‘ayib, senga qarayman. 
Gul yuzli jononim, sandan so‘rayman, 
Bir pari paykonim, qaydan bo‘larsan. 
 
Zarafshon zulfinga bo‘libsan shona, 
Ko‘rgan odam nechuk bo‘lmas devona. 
Yusuf kabi mani solma bozora, 
Zulayho nishonim qaydan bo‘lsarsan. 
 
Man sanga jonimni berayin pora, 
Tovus kabi xirom aylab har yona. 
Bog‘ing ichi mangzar go‘yo bahora, 
Tovus misollig‘im, qaydan bo‘larsan. 
 
Yana bahor bo‘lsa, ochilar gullar, 
Gulni go‘rsa, mast bo‘lib sayrar bulbullar. 
Malika suratli, gul yuzli dilbar, 
Rostin degin dilbar, qaydan bo‘larsan. 
 
Go‘ro‘g‘libek, jigar-bag‘rini dog‘lab, 
Butun umrim yursam sani so‘rog‘lab. 
Birga davron sursam ko‘nglimni chog‘lab, 
Chehrasi tobonim, qaydan bo‘larsan. 

Bir inson sha’nini bulg‘ash, yomondan ham bad odatdur, 
Bad odatli kishilarning ishi doim malomatdur. 
 
Bad odatlar bo‘lur xil-xil, biri nodon, biri makkor, 
Alarning qilmishi inson degan nomga haqoratdur. 
 
Jaholat madhini shaksiz berolmay toqati topgay, 
Haqiqat bu yengilmasdur, haqiqat bu adolatdur. 
 
Bu dardlar dastidan do‘stlar yomon, bo‘htonda yaxshilar, 
Shu yaxshilarni ranjitmoq nechuk mudhish qabohatdur. 
 
Ayo, Xushnud bo‘lib, xushyor hazar qil ori yo‘qlardan, 
Qalamni nayza aylabon himoyangga jamoatdur. 

Derlar, odam boshi qattiqdur toshdan, 
Hayotda nimalar o‘tmas bu boshdan. 
Yashashga toblaning temirday yoshdan, 
Qaytarilmas umr uvol bo‘lmasin. 
 
Asl farzand chiqar asl xonadan, 
Boshlanadi hurmat ota-onadan. 
Ilohim saqlasin fe’li yomondan, 
Rangi ro‘yi sovuq shamol bo‘lmasin. 
 
Qo‘zi qo‘chqor peshonasi do‘ng bo‘lar, 
Mard yigitning  ishi doim o‘ng bo‘lar. 
Ishing dushib borsang  nomard gung bo‘lar. 
Nomardlarga aslo kuning qolmasin. 
 
Do‘stsiz odam o‘xshar beqanot qushga,  
O‘tgan umring o‘xshar dahshatli tushga. 
Jon do‘sti boshqa-yu, mol do‘sti boshqa. 
Do‘stim deb yurganing dushman bo‘lmasin. 
 
Kechiring, yaxshilar, Yodgor baxshini,  
Aytgan bo‘lsa, har na yomon yaxshini. 
Yaxshi oshin eydi, yomon boshini. 
Bog‘da tikan bo‘lma, bogbon yulmasin. 

Dard so‘ra, ey, birodar, yurak-bag‘ri adodan, 
Adashgan, xonumoni ko‘chalarda gadodan, 
Bo‘lib besabr-u somon, ayrilg‘an rahnamodan, 
Hech banda holi ermas, bu dunyoda xatodan, 
Har ish bo‘lsa, bo‘lar bil, ul taqdiri xudodan. 
 
Bo‘lsa agar tilaging, tilagin yaratgannan, 
O‘n sakkiz ming olamni o‘ziga qaratgannan, 
Hech bir najot istama, o‘ziga so‘ratgannan, 
Hech banda holi ermas, bu dunyoda xatodan, 
Har ish bo‘lsa, bo‘lar bil, ul taqdiri xudodan. 
 
Bo‘lsang agar chin inson, aslo qilma yomonlik, 
Bilkim, yomon odamdan qachon chiqqan yaxshiliq, 
Yaxshiliq ayla pesha, bo‘lma yomon tomonlig‘, 
Hech banda holi ermas, bu dunyoda xatodan, 
Har ish bo‘lsa, bo‘lar bil, ul taqdiri xudodan. 

Cho‘x biliram, sevirsan, 
San manim sevgilimsan. 
Tark edib getdimi yor, 
Sevgilim, hey yorim.  
Jamila, Jamila, Jamila, hey yor. 
 
Ishqingdan maftun o‘ldim, 
Dardingdan behush o‘ldim. 
Gal, ey yor, darvesh b o‘ldum, 
Sevgilim, hey yorim.  
Jamila, Jamila, Jamila, hey yor. 
 
Cho‘x biliram, sevirsan, 
San manim sevgilimsan. 
Tark edib getdimi yor, 
Sevgilim, hey yorim.  
Jamila, Jamila, Jamila, hey yor. 



 225 
 



 226 

 
 

Oltin, shaffof tonglar otdi,  
Olam oppoq nurga botdi. 
Sening nechun uyqung qotti, 
Ey, yuragim, uyg‘on, uyg‘on. 
Yuragim, yon, yon, yon. 
 
Bahor bulut oppoq-oppoq, 
Erni nurga ko‘mdi chaqmoq. 
Yug‘dularga bo‘lgin hamroh, 
Ey, yuragim, uyg‘on, uyg‘on. 
Yuragim, yon, yon, yon. 
 
Sevishganlar dunyo kezar, 
Yanoqlarin olov bezar. 
Borliq hayot totin sezar, 
Ey, yuragim, uyg‘on, uyg‘on. 
Yuragim, yon, yon, yon. 

Qurbon jonim, go‘zimsan, oy bolam, go‘zimsanay, 
Yo‘q san dadi, so‘zimsan, oy bolam, so‘zimsanay.  

 Naqorat: 
Getma, getma, getma, dayan, yondim, ay-omon, 
Sani dardingnan, oy giz, yondirdi inon. 
 
 
Jon dedimki, jon deyasan, oy bolam, jon deyasan, 
Demadimki, injiyasan, oy bolam, injiyasan. 

 Naqorat: 
Getma, getma, getma, dayan, yondim, ay-omon, 
Sani dardingnan, oy giz, yondirdi inon. 
 
 
Na tez galding, na tez getding, oy bolam, na tez getding, 
Ko‘nglim uyin vayron etding, oy bolam, vayron etding. 

 Naqorat: 
Getma, getma, getma, dayan, yondim, ay-omon, 
Sani dardingnan, oy giz, yondirdi inon. 

Gulday yuzingni, dilbarim,                                   Bog‘-u bahorim - san mani, 
Ko‘rgoni keldim sog‘inib.                                     Ko‘zi xumorim - san mani. 
San - shohi olam, man – gado,                              Shirin zabonim - san mani, 
Ko‘rgoni keldim sog‘inib.                                     Ko‘rgoni keldim sog‘inib. 
 
 
Ishqingda dilbar, zor-zor,                                      Mandin yashirma yuzlaring, 
Yiglab yuribman, ey nigor.                                   Yodimg‘a tushdi so‘zlaring. 
Kel, ey bugun, ko‘zi xumor,                                  Kuydirdi yorim ko‘zlaring. 
Ko‘rgoni keldim sog‘inib.                                     Ko‘rgoni keldim sog‘inib. 
 
 
Tan ichra jonim sen eding,                                   Ko‘yingda dilbar, zor-zor, 
Xush mehribonim sen eding.                                Shom-u sabo Layl-u nahor. 
Shirin zabonim sen eding,                                    Yo‘q endi bizda ixtiyor, 
Ko‘rgoni keldim sog‘inib.                                    Ko‘rgoni keldim sog‘inib. 

Go‘rdim ikki pari galar,                                 Biri guldir, biri g‘uncha, 
Galar sollona-sollona.                                    Hech biri yo‘qdur sanamcha. 
Oshig‘ini ko‘nglin olib,                                 Tomosha aylanglar barcha, 
Galar sollona-sollona.                                    Galar sollona-sollona. 
 
           Naqorat:                                                     Naqorat: 
Go‘zal sollona-sollona,                                  Go‘zal sollona-sollona, 
Galar sollona-sollona.                                    Galar sollona-sollona. 
 
Ikki pari hamdam bo‘lib,                               G‘arib der, oshiq odina, 
Bir-biridan nusxa olib.                                   Yor etirsin murodina. 
Qiyo boqib, qo‘lin solib,                                Tushmam ayroliq o‘tina, 
Galar sollona-sollona.                                    Galar sollona-sollona. 
 
          Naqorat:                                                       Naqorat: 
Go‘zal sollona-sollona,                                  Go‘zal sollona-sollona, 
Galar sollona-sollona.                                    Galar sollona-sollona. 

Turnalar uchdi, bulutlar ko‘chdi, 
Yog‘ochlar bargi yerlara dushdi. 
                Naqorat: 
G‘amgin ko‘rdim sani bu kecha, 
Bahorimni bermam hech kuza, 
Tabassum qil, tabassum qil. 
 
Nechun oy yo‘qdur, nurga joy yo‘qdur, 
Yoshli ko‘zing bor, jo‘shqin soy yo‘qdur. 
                Naqorat: 
G‘amgin ko‘rdim sani bu kecha, 
Yosh yarashmas bu shahlo ko‘za, 
Tabassum qil, tabassum qil. 
 
Javobsiz so‘zim, zor o‘ldi ko‘zim, 
Darding nadur ayt, jon tutay o‘zim. 
                Naqorat: 
G‘amgin ko‘rdim sani bu kecha, 
Dog‘ yarashmas bu oppoq yuza, 
Tabassum qil, tabassum qil. 

Fanodan baqoga ko‘ch-ho, ko‘ch bo‘lsa, 
Termulibon boqa-boqa getarsan. 
Ajal jomin sunib, ich-ho, ich bo‘lsa, 
Jon azobin cheka-cheka ketarsan. 
 
Qardoshlaring qilar zori giryona, 
Nigoring soch yoyib, qilar afg‘ona. 
Moling qismat bo‘lib, qolar talona, 
San azobin cheko-cheko ketarsan. 
 
Dunyoda ming tanob yerlaring bo‘lsa, 
Ot-yarog‘, asbob-u shaylaring bo‘lsa. 
Sandiq-sandiq to‘la mollaring bo‘lsa, 
Paydosi yo‘q, tashlay-tashlay getarsan. 
 
Maxtumquli, tushgin ishq guzariga, 
Kim bor so‘zlashga olsa nazariga. 
Hech rivoj topmadim so‘z bozoriga, 
Xaridorsiz to‘ko-to‘ko getarsan. 

Mehr ko‘p ko‘rguzdim, ammo mehribone topmadim, 
Jon base, qildim fido, oromijone topmadim. 
                    
G‘am bila jonimg‘a yetdim, g‘amgusori ko‘rmadim, 
Hajr ila dil xasta bo‘ldim, dilistone topmadim. 
 
Ishq aro yuz ming malomat o‘qig‘a bo‘ldim nishon, 
Bir kamon abruda tuzliqdin nishone topmadim. 
 
Husn mulki ichra sandek shohi zolim ko‘rmadim, 
Ishq ko‘yida o‘zimdek notovone topmadim. 
 
Ko‘p o‘qidim Vomiq-u Farhod-u Majnun qissasin, 
O‘z ishimdan bul ajabroq dostone topmadim. 
 
Ul omon ichinda bo‘lsin, ey Navoiy, garchi men, 
Bir zamon ishqida mehnatdin omone topmadim. 



 242 
 



 243 

 
 

Umr o‘tar, vaqt o‘tar, 
Xonlar o‘tar, taxt o‘tar, 
Omad o‘tar, baxt o‘tar, 
Lekin hech qachon chiqmas yodimdan, 
Sening yurishlaring, sening kulishlaring. 
 
Bahorda bog‘ na go‘zal, 
Qor tushsa tog‘ na go‘zal, 
Bu yoshlik chog‘ na go‘zal, 
Lekin hech qachon chiqmas yodimdan, 
Sening yurishlaring, sening kulishlaring. 
 
Oy chiqar goh zaholi, 
Do‘stlar ko‘pdur vafoli. 
Hayot shunday safoli, 
Lekin hech qachon chiqmas yodimdan, 
Sening yurishlaring, sening kulishlaring. 
 
Umr – yo‘l, qayrilish ko‘p, 
Uchrashish, ayrilish ko‘p, 
Unutish, aytilish ko‘p, 
Lekin hech qachon chiqmas yodimdan, 
Sening yurishlaring, sening kulishlaring. 

Sen kabi, ey, mahliqo, olamda bir, 
Dilrabo, huriliqo olamda bir. 
Sevgi bog‘in bulbuligo‘yosisan, 
Andalibi xushnavo olamda bir. 
 
Yo‘q sening la’li zulolingga qiyos, 
Bo‘sasi dardga davo olamda bir. 
Nag‘masoz-u xushkalom, lutfi shirin, 
So‘zlari nash’u navo olamda bir. 
 
Chehrasi gul, ko‘z qora, qo‘llar xino, 
Diydam uzra to‘tiyo olamda bir. 
Oshiq Erkin, qanding urgil, sen kabi, 
Chin vafoga oshino olamda bir. 

Salom, ey, sham’i mahfil matlai anvor, xush kelding, 
Salom, ey, ishq eliga munisi g‘amxor, xush kelding, 
Salom, ey, nozaninlar xayliga sardor, xush kelding, 
Makonim qilg‘ali gulshan chaman ruxsor, xush kelding, 
Boshimg‘a qo‘y qadam, ey, sarvi gul raftor, xush kelding. 
 
Bo‘lib tobe’ nigohi marhamatdin iltijolarg‘a, 
Qadrdonlig‘ tariqi birla biz qilgan rijolarg‘a, 
Muhabbat ahlini yetkurmak istab muddaolarg‘a, 
Visoling mujdasidan tuhfa aylab oshnolarg‘a,  
Tutib mehri vafo oyinin izhor, xush kelding. 
 
Soching fikri bilan dillar parishon  o‘lg‘onin anglab, 
Labing yodida bagrim tax-ba tax qon o‘lg‘onin anglab, 
Saharlar jon qushi shavqingda nolon o‘lg‘onin anglab, 
Yo‘lingda oy-u yil ko‘zlar nigohbon o‘lg‘onin anglab, 
Sog‘ingan diydalarg‘a ko‘rsatib diydor, xush kelding. 
 
Falak toqi necha o‘z manzarida ishva soz o‘lsin, 
Necha oy-u quyosh uz burjida olamnavoz o‘lsin, 
Tarovatda nadimi dargahing har sarvinoz o‘lsin, 
Ochib har lahza husning ravnaqi, umring daroz ulsin, 
Murodim jomidin ich bodayi sarshor, xush kelding. 
 
Ko‘ngil qo‘ydim sanga avval ko‘rishda dil firibim deb, 
Ko‘ngil dardini izhor ayladim hoziq tabibim deb, 
Umid etdim visolingdan shifo bo‘lgay nasibim deb, 
“Nechuk hijronim ichra xoling, ey Partav g‘aribim” - deb, 
Sorab xolimni sahar vaqtida bedor, xush kelding. 

XUSH PARDA  SUVORA  
Navoiy gazaliga Ogahiy muxammasi 

Falakkim, yaxshilar bazmida qadrimni baland etmas,  
Dame yo‘qkim yomonlar majmaida mustamand etmas,  
Bu hasratdin ko‘zim ashki yo‘lin bir lahza band etmas,  
Mani man istagan o‘z suhbatig‘a arjumand etmas,  
Mani istar kishining suhbatin ko‘nglum pisand etmas. 
 
Fig‘onkim, dahri dun ichra rafiqe topmadim ogah,  
Qayon borsam bo‘lurlar, g‘o‘livashlar hamdam-u hamrah,  
Tilarlar bahra mandin, man tilab topman biridin rah,  
Na bahra topg‘aman ondinki, mandin istagay bahra,  
O‘zi ham bahramaid o‘lmas, mani ham bahramand etmas. 
 
Ko‘zi zahri esa har nechakim moyil mamotimg‘a,  
Labi shahdi edi rog‘ib o‘lumdin ham najotimg‘a,  
Bu dam vosil emon ul qotili Iso sifotimg‘a,  
Netay, hur-u pari bazminki, qatlim yo hayotimg‘a,  
Ayon, ul zahri chashm aylab, nihon bu no‘shxand etmas. 
 
Chiqa olmay ko‘ngul hayrondur usru shomu furqatdin,  
To‘kar ashkini ko‘z ham intizori subhi vaslatdin,  
Iloji bo‘lmasa ul, mohvashi xurshidi tal’atdin,  
Kerakmas oy bila kun, shaklikim husnu malohatdin,  
Ichim ul chok-chok etmas, tanim b u  band-band etmas. 



 254 

 
Bukun chobuklar ichra yo‘q edi ul shahsuvorimkim, 
Birini qilmadi manzuri chashmi ashkborimkim, 
G‘uboroso ne tong gar, qolmasa sabru qarorimkim, 
Kerak o‘z chobuku qotilvashu majnun shiorimkim, 
Buzuq ko‘nglumdin o‘zga yerda javloni samand etmas.  
 
Ko‘ngulni aylab, ey solik taalluq chirkidin tohir,  
Fano mulkig‘a azm et, bexavotir aylabon xotir,  
Nechakim, bersa koming aylabon mehru vafo zohir,  
Ko‘ngul o‘z charx zolidin firibin emakim, oxir  
Ajal sarrishtasidin o‘zga bo‘ynungg‘a kamand etmas. 
 
Savodi zulfini ko‘rgach, yumar Ogahiy tun deb ko‘z,  
Yuzig‘a nozir o‘lg‘ach, ham tutar qo‘l birla kun deb ko‘z, 
Ko‘ngul hayratda qolma, ko‘rmas oni ne uchun deb ko‘z,  
Ul oy o‘tlug‘ yuzin ochsa, Navoiy, tegmasun deb ko‘z,  
Muhabbat tuxmidin o‘zga ul o‘t uzra sipand etmas. 

Har dam mango yuz jafo qilursan, 
Ming dardga mubtalo qilursan. 
 
Qatlimga qilib ko‘zingni jallod, 
Qasdimga qoshingni yo qilursan. 
 
Kipriklaringni o‘qlarin otib, 
Boshdin oyog‘im yaro qilursan. 
 
G‘amzang qiliching chekib boshimg‘a, 
Jondin badanim judo qilursan. 
 
Mandin yoshirurg‘a ganji husning, 
Zulfing ikki ajdaho qilursan. 
 
Vayron etibon binoyi sabrim, 
Zulming uyini bino qilursan. 
 
Alqissaki, har sitamni bilsang, 
Qo‘ymay barini mango qilursan. 
 
Rahm aylaki, qolmadi qarorim, 
Chiqmoqqa yetishdi jon-u zorim. 

G‘aflat uyqusida qolding, 
Uyg‘on endi, Mullo Nafas. 
Goh sarg‘ayib, gohi so‘lding, 
Uyg‘on endi, Mullo Nafas. 
 
Hijron bila bag‘ir dog‘lashar, 
Sani go‘rsam deb chog‘lashar, 
Sevar yoring ko‘p og‘lashar, 
Uyg‘on endi, Mullo Nafas. 
 
Bu dunyoga durlar to‘ldi, 
Oylar oshdi, kunlar qoldi, 
Turg‘ul endi, vaqt bo‘ldi, 
Uyg‘on endi, Mullo Nafas. 
 
Bir yor galdi olma norli, 
Bulbul zanahdon guftorli, 
G‘aflat uyqusida zorli 
Qolding, uyg‘on Mullo Nafas. 
 
Nafas, kelgil san xushinga, 
Ko‘p o‘ying galar boshinga, 
Yemay bilan yordoshinga, 
Tuzoq qurdi, Mullo Nafas. 

